
1.0 ᐅᓂᒃᑲᐅᓯᒐᓛᒃ 
 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (ᖁᓪᓕᒃᑯᑦ), ᑎᒃᑯᐊᖅᑕᐅᓯᒪᔪᒃᑯᑦ ᐆᒻᒪᖅᑯᑎᖃᖅᑎᑦᑎᓂᕐᒧᑦ, ᒪᓕᓪᓗᑎ 

ᐃᓚᖓᓂ 18.1 ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐱᖁᔭᖓᓂ (ᖁᓪᓕᒃᑯᑦ ᐱᖁᔭᖓ), ᐊᖏᖅᑕᐅᓂᕐᒧᑦ 

ᒥᓂᔅᑕᕆᔭᐅᔪᒥᒃ ᑲᒪᒋᔭᓕᖕᒥᑦ ᐱᓕᕆᓚᐅᙱᓐᓂᕐᓂ ᐊᑭᑐᔫᑎᕐᔪᐊᕐᒥᑦ ᐱᓕᕆᐊᒥᑦ. ᑖᓐᓇ ᐱᔾᔪᑎᒋᓪᓗᒍ, ᒪᓕᓪᓗᒍ 

ᐃᓚᖓᓂ 18.1 ᑕᐃᑲᓂ ᖁᓪᓕᒃᑯᑦ ᐱᖁᔭᖓᓂ ᐃᒪᐃᓕᖓᒻᒪᑦ: 

 

ᑐᑭᖓ 
(1) ᑕᕝᕙᓂ, "ᐊᑭᑐᔪᑎᕐᔪᐊᖅ ᐱᓕᕆᐊᖑᔪᖅ" ᑐᑭᖃᖅᑐᖅ ᐊᑭᑐᔫᑕᐅᓪᓗᓂ ᐱᓕᕆᐊᖑᔪᖅ ᐊᑭᖏᑦ 
ᑲᑎᓪᓗᒋᑦ ᐅᖓᑖᓅᖓᔪᖅ $5,000,000. 
 
ᐊᑭᑐᔫᑎᕐᔪᐊᖅ ᐱᓕᕆᐊᖑᔪᖅ 
(2) ᑎᒥᖁᑎᐅᔪᖅ ᐃᒪᐃᓕᐅᔾᔮᙱᑦᑐᖅ, ᐱᖁᔨᙱᑦᑐᕐᓘᓐᓃᑦ ᐊᐅᓚᑦᑎᔨᖏᓐᓂᒃ ᐱᓕᕆᖃᕐᓂᕐᒥᑦ, 
ᐊᑭᑐᔫᑎᒥᒃ ᐱᓕᕆᐊᒥᑦ ᑭᓯᐊᓂ ᐱᓇᔪᓯᒪᕙᒌᕐᓗᓂ ᒥᓂᔅᑕᕆᔭᐅᔪᒧᑦ ᑐᒃᓯᕋᐅᒻᒥᒃ ᐊᖏᖅᑕᐅᓯᒪᓂᕐᒧᑦ 
ᐱᓕᕆᐊᒧᑦ.  
 
ᒥᓂᔅᑕᕆᔭᐅᔪᖅ ᖃᓄᐃᓕᐅᖅᑐᒃᓴᐅᒻᒪᖔᖅ ᖃᐅᔨᒋᐊᕈᓐᓇᖅᑐᖅ 
(3) ᑭᐅᓚᐅᙱᓐᓂᖓᓂ ᐱᓇᔫᑎᒧᑦ ᐊᖏᖅᑕᐅᓇᓱᓐᓂᕐᒧᑦ ᐃᓚᖓᑕ ᐊᑖᓂ (2), ᒥᓂᔅᑕᕆᔭᐅᔪᖅ  
ᖃᐅᔨᒋᐊᕈᓐᓇᖅᑐᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ ᐋᖅᑭᒃᑕᐅᓯᒪᔪᖅ ᐆᒻᒪᖅᑯᑏᑦ 
ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᐱᖁᔭᖓᑎᒍᑦ. 
 
ᑎᒥᖁᑖ ᐊᑐᐃᓐᓇᐃᓂᐊᖅᑐᑦ ᑐᑭᓯᒋᐊᕈᑎᒃᓴᓂᒃ 
(4) ᑎᒥᖁᑎᐅᔪᖅ ᑐᓂᓯᓂᐊᖅᑐᑦ ᒥᓂᔅᑕᒧᑦ ᐊᒻᒪ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ 
ᑐᑭᓯᒋᐊᕈᑎᓂᒃ ᑐᕌᖓᓂᐊᖅᑐᓂᒃ ᒥᓂᔅᑕᐅᔪᖅ ᐃᓱᒪᓕᐅᓂᐊᕐᒪᑦ ᐊᖏᖅᑕᐅᓂᐊᕐᒪᖔᖅ. 
 
ᒥᓂᔅᑕ ᐃᒪᐃᓕᐅᕈᓐᓇᖅᑐᖅ 
(5) ᒥᓂᔅᑕ ᐃᒪᐃᓕᐅᕈᓐᓇᖅᑐᖅ 
(a) ᐊᖏᓪᓗᓂ ᑲᔪᓯᑎᑦᑎᓂᕐᒥᑦ ᐊᑭᑐᔪᕐᔪᐊᕐᒥᑦ ᐱᓕᕆᐊᒥᑦ, ᒪᓕᒋᐊᓕᓐᓂ ᐱᖃᕐᓗᓂ ᐱᖃᖏᓪᓗᓂᓘᓐᓃ; 
ᐅᕝᕙᓘᓐᓃᑦ 
(b) ᑲᔪᓯᑎᑦᑎᖏᓪᓗᓂ. 
 
ᑎᓕᓯᔾᔪᑎ 
(6) ᒥᓂᔅᑕ ᐊᖏᖅᐸᑦ ᑲᔪᓯᑎᑦᑎᓂᕐᒧᑦ ᑎᑎᕋᖅᓯᒪᔪᖅ ᐊᑖᓂ (5)(a) ᐋᖅᑭᓯᒪᒐᔭᖅᑐᖅ ᑎᓕᓯᔾᔪᑎᑎᑐ.” 

ᑎᑎᖅᑲᑎᒍᑦ ᐅᓪᓗᖓ ᑎᑎᕋᖅᓯᒪᓪᓗᓂ ᑎᓯᐱᕆ 4, 2013ᒥᑦ, ᖁᓪᓕᒃᑯᑦ ᐱᓇᔪᓚᐅᕐᒪᑕ ᒥᓂᔅᑕᕆᔭᐅᔪᒧᑦ 

ᑲᒪᒋᔭᓕᖕᒧᑦ ᐊᖏᖅᑎᐅᓂᕐᒧᑦ ᐊᑭᑐᔫᑎᕐᔪᐊᓄᑦ ᐱᓕᕆᐊᓄᑦ ᐱᔪᓐᓇᐅᑎᒃᓴᒧᑦ ᓄᑖᒧᑦ ᐆᒻᒪᖅᑯᑎᖃᕐᕕᖕᒧᑦ 

ᓄᓇᓕᖕᒥ ᐊᐅᓱᐃᑦᑐᕐᒥᑦ.  

 

ᑎᑎᖅᑲᑎᒍᑦ ᐅᓪᓗᖓ ᑎᑎᕋᖅᓯᒪᓪᓗᓂ ᑎᓯᐱᕆ 5, 2013ᒥᑦ, ᒥᓂᔅᑕᕆᔭᐅᔪᖅ ᑲᒪᒋᔭᓕᒃ 

ᖃᐅᔨᒋᐊᒃᑲᓐᓂᕈᒪᓚᐅᕐᒪᑦ ᑖᒃᑯᓇᙵᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ ᐱᔾᔪᑎᒋᓪᓗᒍ ᖁᓪᓕᒃᑯᑦ 

ᐱᓇᔫᑎᒋᔭᖓ. ᑖᓐᓇ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐃᓱᒪᓕᐅᖅᓯᒪᔭᖏ ᓇᓗᓇᐃᖅᓯᒪᔪᖅ ᑕᕝᕙᓂ 

ᐅᓂᒃᑳᖑᔪᒥᒃ. 

 
2.0 ᓇᓗᓇᐃᖅᓯᒪᔪᑦ ᐱᓇᔫᑎᒥᑦ 

 
ᖁᓪᓕᒃᑯᑦ ᑐᒃᓯᕋᕐᒪᑕ ᐊᖏᖅᑕᐅᓂᕐᒧᑦ $7.9 ᒥᓕᔭᓐᑐᖅᑐᒥᒃ ᐊᑭᑐᔫᑕᐅᓪᓗᓂ ᐱᓕᕆᐊᒃᓴᖅ ᐱᔪᓐᓇᐅᑎᒃᓴᒥᑦ 

ᑭᖑᕐᕕᒃᑕᐅᓂᐊᕐᒪᑦ ᐊᐅᓱᐃᑦᑑᑉ ᐆᒻᒪᖅᑯᑎᖃᕐᕕᖓ ᓄᑖᖑᔪᒥᒃ ᐆᒻᒪᖅᑯᑎᖃᕐᕕᖕᒥᑦ ᐊᓯᐊᓂ ᐃᓂᖃᕐᓗᓂ.  

 

ᖁᓪᓕᒃᑯᑦ ᓇᓗᓇᐃᖅᓯᕗᑦ ᒫᓐᓇ ᓴᖅᑭᔮᖅᑐᖅ ᐊᐅᓱᐃᑦᑐᕐᒥᑦ ᐆᒻᒪᖅᑯᑎᖃᕐᕕᐅᔪᖅ, ᓴᓇᔭᐅᓚᐅᖅᑐᖅ 1963ᒥᑦ, 

ᐊᓯᓱᓂᒃ ᐊᑲᐅᙱᓕᐅᕈᑎᖃᕐᒪᑦ ᑭᒃᑯᑐᐃᓐᓇᕐᓅᖓᔪᑦ, ᐊᐅᓚᔾᔪᑏᑦ ᐊᒻᒪ ᐅᐊᔭᓅᖅᑐᑦ ᐊᑐᖅᑕᐅᖃᑦᑕᖅᑐᓂᒃ. 

ᐊᑲᐅᙱᓕᐅᕈᑎᖃᒻᒪᕆᑦᑐᖅ, ᐃᓪᓗᐊᓘᑉ ᑐᙵᕕᖓ ᐱᐅᔪᓐᓃᖅᑐᖅ, ᐃᓪᓗᐊᓘᑉ ᐋᖅᑭᓯᒪᓂᖓ ᐊᒻᒪ 

ᐊᑐᖅᑕᐅᖃᑦᑕᖅᑐᑦ ᐱᖁᑏᓪᓗ ᐱᑐᖃᐅᓂᖏᓐᓂᒃ. ᖁᓪᓕᒃᑯᑦ ᓇᓗᓇᐃᖅᓯᕗᑦ ᐆᒻᒪᖅᑯᑎᖃᕐᕖᑦ ᐊᑐᕈᓐᓇᕐᓂᖏᑦ 

40ᓄᑦ ᐅᑭᐅᓅᖓᓲᑦ ᐊᒻᒪ ᐊᐅᓱᐃᑦᑑᑉ ᐆᒻᒪᖅᑯᑎᖃᕐᕕᖓ ᕐᑳᖏᐅᑎᓯᒪᔪᖅ ᐅᑭᐅᖏᓐᓂᒃ ᐊᑐᕈᓐᓇᕐᓂᖓᓂ 

ᐊᓯᔾᔨᖅᑕᐅᔭᕆᐊᖃᓕᖅᑐᓂᓗ.  

 

ᖁᓪᓕᒃᑯᑦ ᓇᓗᓇᐃᖅᓯᕗᑦ, ᑲᔪᓯᓂᖅ ᑐᒃᓯᕋᖅᑕᐅᓯᒪᔪᒥᑦ ᐱᓕᕆᐊᒥᑦ ᐊᑭᑭᓛᖑᓂᐊᖅᑐᖅ ᐆᒻᒪᖅᑯᑎᐅᑉ 

ᐊᑐᑯᑖᕈᓐᓇᖅᑕᖓᓂ.  ᐊᐅᓚᔾᔪᑎᓄᑦ ᐊᑭᖏᑦ ᐊᑭᑭᓪᓕᒋᐊᕐᓂᐊᖅᑐᑦ ᐅᔾᔨᕆᔭᐅᔪᒃᑯᑦ ᐃᓕᓯᑉᐸᑕ ᓄᑖᖑᔪᒥᒃ 

ᐅᖅᓱᑐᓗᐊᙱᑦᑐᒥᑦ ᐊᐅᓚᐅᑎᒥᑦ, ᐊᐅᓚᐅᑎᓂᒃ ᐊᓯᔾᔨᕈᑎᓂᒃ ᐋᖅᑭᒋᐊᕈᑎᓂᒃ ᐆᒻᒪᖅᑯᑎᒥᒃ-ᐱᐅᖅᓱᐊᕐᓂᕐᒧᑦ, 

ᐆᒻᒪᖅᑯᑎᒥᙶᖅᑐᓂᒃ ᐊᒥᐊᒃᑯᓂᒃ ᐊᑐᒃᑲᓐᓂᓂᕐᒥᑦ ᐆᒻᒪᖅᑯᑎᖃᕐᕕᒃ ᐅᖅᑰᓴᖅᑕᐅᓂᐊᕐᒪᑦ, ᐃᓕᓯᓂᕐᒥᑦ 

ᐊᑐᑦᑎᐊᕈᓐᓇᖅᑐᓂᒃ ᓇᕿᓯᔾᔪᑎᓂᒃ ᐊᒻᒪ ᓴᐳᔾᔨᓂᕐᒧᑦ ᖃᕆᓴᐅᔭᒃᑯᑦ ᐊᐅᓚᑦᑎᔾᔪᑎᓂᒃ ᐃᒻᒥᓂᓗ 

ᐊᐅᓚᑦᑎᔪᓐᓇᖅᑐᒥᑦ ᐱᔭᐅᒋᐊᖃᕐᓂᖏᑦ ᒪᓕᓪᓗᒋᑦ.  

3.0 ᐊᑐᖅᑕᐅᓂᐊᕐᓂᖓ 

 
3.1 ᐊᖏᔪᒧᑦ ᒥᑭᔪᒧᓪᓘᓐᓃᑦ ᐱᓇᔫᑎ 
 

ᐃᓚᖓᓂ 13(1.1) ᑕᐃᑲᙵ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᐱᖁᔭᖓᓂ ᓇᓗᓇᐃᖅᓯᔪᖅ: 

ᑕᐃᒪᐃᑉᐸᑦ, ᕿᒥᕐᕈᔨᒃᑯᑦ ᑲᑎᒪᔨᖏᑦ ᑕᐃᒪᐃᖁᔨᒃᐸᑕ, ᐱᓇᔫᑎᒋᔭᐅᔪᖅ ᒥᑭᔪᒨᖓᑉᐸᑦ, ᕿᒥᕐᕈᔨᒃᑯᑦ 
ᐅᓂᒃᑳᓕᐅᕐᓂᐊᖅᑐᖅ ᒥᓂᔅᑕᕆᔭᐅᔪᒧᑦ ᑲᒪᒋᔭᖃᖅᑐᒧᑦ ᐅᓪᓗᐃᑦ 90 ᐃᓗᐊᓂ ᑐᓂᔭᐅᓯᒪᓕᖅᐸᑕ 
ᒥᓂᔅᑕᕆᔭᐅᔪᒥᑦ ᑲᒪᒋᔭᖃᖅᑐᒥᑦ ᑐᒃᓯᕋᐅᑎᒥᓂ ᖃᓄᐃᒋᐊᖁᔭᐅᓂᕐᒧᑦ ᐊᑖᓂ 12(2). 

 

ᕿᒥᕐᕈᔭᐅᓚᐅᖅᑎᓪᓗᒍ ᖁᓪᓕᒃᑯᑦ ᐱᓇᔫᑎᖓ, ᑖᒃᑯᐊ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

ᐃᓱᒪᓕᐅᖅᓯᒪᓕᖅᐳᑦ ᑖᓐᓇ ᐊᑭᑐᔫᓪᓗᓂ ᐱᓕᕆᐊᖑᔪᖅ ᐱᔪᓐᓇᐅᑎᒧᑦ ᐱᓇᔫᑎ ᒥᑭᔪᑎᑐᑦ ᐱᓇᔫᑎᑎᑐᑦ 

ᐃᓱᒪᒋᔭᐅᓗᓂ.  

 

 

3.2 ᑭᒃᑯᑐᐃᓐᓇᕐᓂᑦ ᑐᓴᐅᒪᑎᑦᑎᓂᕐᒥᑦ 

 

ᑖᒃᑯᐊ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓴᖅᑭᔮᖅᑎᑎᖁᔨᓚᐅᖅᑐᑦ ᐱᕙᓪᓕᐊᔪᓂᒃ 

ᐅᖃᓕᒫᖅᑕᐅᕙᒃᑐᓂᑦ ᓄᓇᕘᒥ ᑎᓯᐱᕆ 20ᒥ ᔮᓄᐊᕆ 8, 2014ᒧᑦ. ᓴᖅᑭᔮᖅᑎᑕᐅᔪᖅ ᖃᕋᓴᐅᔭᒃᑰᓚᐅᖅᑐᖅ ᐊᒻᒪ 

ᐊᐅᓱᐃᑦᑑᑉ ᒪᐃᔭᖓ ᑐᓴᐅᒪᑎᑕᐅᓚᐅᖅᑐᖅ ᐱᓇᔫᑎᒃᓴᒥᑦ ᑎᑎᖅᑲᑎᒍᑦ ᐅᓪᓗᖓ ᑎᑎᖅᓯᒪᔪᖅ ᑎᓯᐱᕆ 12, 2013.  

 

ᑖᒃᑯᐊ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐱᕕᖃᖅᑎᑦᑎᓚᐅᕐᒥᔪᑦ ᑭᒃᑯᑐᐃᓐᓇᐃᑦ ᑎᑎᖅᑲᑎᒍᑦ 

ᐃᓱᒪᔭᒥᓐᓂᒃ ᐱᔾᔪᑕᐅᓗᓂ ᓂᓪᓕᐊᕈᓐᓇᖁᓪᓗᒋᑦ ᐊᑭᑐᔫᑎᒧᑦ ᐱᓕᕆᐊᒃᓴᐅᑉ ᐱᔪᓐᓇᐅᑎᒃᓴᐅᑉ ᐱᓇᔫᑎᖓᓂ 

ᑭᓪᓕᖃᖅᑐᓂ ᔮᓐᓄᐊᕆ 24, 2014ᒥᑦ. ᑎᑎᕋᖅᑐᖃᓚᐅᙱᑦᑐᖅ ᐅᕝᕙᓘᓐᓃᑦ ᓂᓪᓕᖅᑐᖃᓚᐅᙱᑦᑐᖅ 

ᑭᒃᑯᑕᐃᓐᓇᕐᓂᑦ ᓇᑭᑐᐃᓐᓇᕐᓘᓐᓃᑦ.  

 

ᖁᓪᓕᒃᑯᑦ ᑭᐅᓯᓚᐅᖅᐳᑦ ᑐᑭᓯᒋᐊᕈᑎᓂᒃ ᑐᒃᓯᕋᐅᑎᓂᒃ ᑕᐃᑲᙵᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ 

ᔮᓐᓄᐊᕆ 17, 2014ᒥᑦ. 

4.0 ᐱᓇᔫᑎᐅᑉ ᖃᐅᔨᓴᖅᑕᐅᓂᖓ 
 

4.1 ᐱᓕᕆᐊᖑᔫᑉ ᐱᔭᐅᒋᐊᖃᕐᓂᖓ 
 

ᖁᓪᓕᒃᑯᑦ ᓇᓗᓇᐃᖅᓯᕗᑦ ᐆᒻᒪᖅᑯᑎᓕᐅᕐᓂᖅ ᐊᒻᒪ ᐊᖏᓂᖅᐹᒥᑦ ᐊᑐᖅᑎᓪᓗᒋᑦ ᓄᓇᓕᐅᔪᒧᑦ 

ᓱᒃᑲᐃᓪᓕᕙᓪᓕᐊᓯᒪᔪᖅ ᐆᒻᒪᖅᑯᑎᓕᐅᕐᓂᖅ ᐊᖏᓪᓕᒋᐊᖅᓯᒪᓪᓗᓂ ᑕᕝᕙᙵ 1,099 MWh-ᓂᒃ 2008/09-ᒥᑦ 

ᑕᕝᕗᖓ 1,250 MWh-ᓂᒃ 2012/13-ᒥᑦ ᐱᕈᖅᐸᓪᓕᐊᓂᖓ ᐅᕙᓃᐸᓗᒃᑐᓂ 2.85% ᐳᓴᓐᑎᒥᑦ. 

 

ᖁᓪᓕᒃᑯᑦ ᓇᓗᓇᐃᖅᓯᕗᑦ ᒫᓐᓇᐅᔪᖅ ᐆᒪᖅᑯᑎᖃᕐᕕᖓ ᓴᓇᔭᐅᓚᐅᕐᒪᑦ ᐱᖓᓱᓄᑦ ᒥᑭᑦᑐᓄᑦ ᐊᐅᓚᐅᑎᓄᑦ 

ᓄᑖᙳᓂᖅᓴᓂᒃ ᐊᖏᓂᖅᓴᓂᒃ ᐊᐅᓚᐅᑎᖃᕈᓐᓇᕐᓇᓂ. ᐃᒡᓗᐊᓘᑉ ᐊᒥᒐᓗᐊᕐᓂᖓᓄᑦ ᐱᔾᔪᑕᐅᓪᓗᓂ 

ᓄᑖᙳᖅᑎᑦᑎᔪᓐᓇᕈᑕᐅᙱᑦᑐᖅ ᐊᐅᓚᐅᑎᓂᒃ.  ᖁᓪᓕᒃᑯᑦ ᐅᖃᖅᐳᑦ ᐊᒥᒐᓗᐊᕐᓂᖏᓐᓄᑦ, ᐆᒻᒪᖅᑯᑎᖃᕐᕕᐅᔪᖅ 

ᒫᓐᓇ ᐊᑲᐅᙱᓕᐅᕈᑎᖃᕈᓘᔭᕐᒪᑦ, ᒪᑯᓂᖓ ᐃᓚᖃᖅᑐᓂ:  

 

1) ᐆᒻᒪᖅᑯᑎᖃᕐᕕᖕᒥᑦ ᐊᑦᑕᕐᓇᕈᑕᐅᔪᑦ ᐃᒻᒪᖃᑦᑕᕐᓂᖓᓄᑦ: ᐊᕐᕌᒎᑉ ᐃᓚᖓᓂ ᐆᒻᒪᖅᑯᑎᖃᕐᕕᒃ 
ᐃᒻᒪᖃᑦᑕᕐᒪᑦ ᐊᐅᔭᒃᑯᑦ ᐊᐅᑦᑐᖃᕌᖓᒥ. ᐱᕐᔪᐊᓂᒃ ᐊᐅᓚᑦᑎᓂᕐᒧᑦ ᐊᑦᑕᕐᓇᖅᑐᓂᒃ ᐃᓱᒫᓘᑎᓂᒃ 
ᓴᖅᑭᑦᑐᖃᖅᓯᒪᔪᖅ ᐃᒻᒪᖃᑦᑕᕐᓂᖓ ᐱᔾᔪᑎᒋᓪᓗᒍ: ᐃᐸᕌᖅᓴᕆᐊᖃᖅᑎᓪᓗᒋᑦ ᐃᒻᒪᒃᓯᒪᔪᒃᑯᑦ ᓇᑎᕐᒥᑦ 
ᑐᐊᕕᕐᓇᖅᑐᒥᑦ ᖃᒥᑦᑎᔾᔪᑎᓄᑦ ᐊᑦᑕᕐᓇᕈᑕᐅᔪᓐᓇᖅᑐᑦ ᐊᐅᓚᑦᑎᔨᓄᑦ. ᐃᑎᔪᒥᑦ ᐃᒻᒪᖅᓯᒪᑎᓪᓗᓂ 
ᓈᒻᒪᒍᓐᓃᖅᑎᑦᑎᔪᓐᓇᖅᑐᖅ ᐊᐅᓚᐅᑎᕈᔪᖕᓂᒃ. ᐊᒻᒪᑦᑕᐅᖅ, ᐆᒻᒪᖅᑯᑎᓄᑦ ᐊᐅᓚᑦᑎᕕᖕᒨᕈᓂ ᐃᒪᖅ 
ᐅᖓᓯᑦᑐᒨᖓᔪᒥᒃ ᖃᒥᙵᓕᕈᓐᓇᖅᑐᖅ. 
2) ᐆᒻᒪᖅᑯᑎᖃᕐᕕᐅᑉ ᑐᙵᕕᖓ: ᐊᕐᕌᒍᒐᓴᖕᓄᑦ ᐃᒻᒪᖃᑦᑕᕐᓂᖓᓄᑦ, ᓇᑎᖓᑕ ᑐᙵᕕᖓ 
ᐱᐅᑦᑎᐊᕈᓐᓃᖅᑐᖅ ᐃᓪᓗᐊᓘᑉ ᐃᓚᖓᑕ ᐃᓱᐊ ᐱᖓᓲᔪᖅᑐᓂᒃ ᐃᓐᓯᔅᓂᒃ ᑲᑕᒃᓯᒪᓂᖅᓴᐅᓪᓗᓂ ᐃᓪᓗᐊᓂ. 
ᐃᓗᐊᑕ ᓇᑎᖓᓂ ᐊᕕᒃᓯᒪᓪᓗᓂ ᓱᕋᒃᓯᒪᓪᓗᓂ ᒪᕐᕉᖕᓂᒃ ᐃᓐᓯᔅᓂᒃ ᐊᖏᓂᖅᓴᒥᓪᓘᓐᓃᑦ 
ᐸᓪᓚᕈᑕᐅᑐᐃᓐᓇᕆᐊᖃᖅᑐᑎᒃ. ᕿᑰᓪᓗᓂ ᓇᑎᖓ ᐊᐅᓚᐅᑎᖃᕐᕕᖕᒥᑦ ᓱᕋᖅᓯᒪᔪᖅ ᐊᔾᔨᒌᙱᑦᑐᒃᑯᑦ 
ᓇᑎᐅᑉ ᓅᓐᓂᕆᔭᖓ ᐱᔾᔪᑕᐅᓪᓗᓂ. ᑕᒪᓐᓇ ᐊᑦᑕᕐᓇᕈᑕᐅᒻᒪᕆᒃᑐᖅ ᐊᐅᓚᑦᑎᓂᕐᒧᓪᓗ ᐃᓱᒫᓘᑎᓕᐅᖅᑐᖅ 
ᑕᒪᒃᑯᐊ ᐊᐅᓚᐅᑎᕈᔪᐃᑦ ᐋᖅᑭᑦᑎᐊᖅᓯᒪᔪᓐᓃᕐᓂᖏᓐᓄᑦ, ᓱᓪᓕᖏᓪᓗ, ᐃᓪᓕᐊᓘᑉ ᐋᖅᑭᐅᒪᓂᖓ ᐊᒻᒪᓗ 
ᐅᐊᐃᔭᓅᖅᑐᓄᑦ ᐋᖅᑭᒃᓯᒪᔪᑦ ᐆᒻᒪᖅᑯᑎᖃᕐᕕᖕᒥᑦ. 
3) ᐃᓪᓗᐊᓘᑉ ᑐᙵᓂᖓ: ᐃᓪᓗᐊᓗᒃ ᑲᑕᑉᐸᓪᓕᐊᔪᖅ ᐱᔾᔪᑕᐅᓪᓗᓂ ᓄᓇ ᐊᐅᑉᐸᓪᓕᐊᓂᖓ ᑐᙵᕖᑦ 
ᐊᑖᓂ. ᐃᒻᒪᖃᑦᑕᕐᓂᖓ ᐊᐅᔭᒃᑯᑦ ᓱᒃᑲᓕᑎᑦᑎᕙᓪᓕᐊᔪᑦ ᑐᙵᕕᖓᑕ ᐊᑲᐅᙱᓕᐅᕈᑎᖏᓐᓂᒃ. 
4) ᐆᒻᒪᖅᑯᑎᖃᕐᕕᐅᑉ ᐃᓂᖓ: ᐃᓂᒋᔭᖓ ᐊᖅᑯᑎᖓᓗ ᓈᒻᒪᑦᑑᔮᖅᑐᑦ ᐅᓪᓗᒥᒧᑦ ᐊᑐᖅᑕᐅᓂᕐᒧᑦ ᑭᓯᐊᓂ 
ᑰᕝᕕᑕᖃᙱᒻᒪᑦ ᐃᓂᒋᔭᐅᔪᒥᑦ. ᐊᐅᓐᓂᐅᖃᑦᑕᖅᑐᖅ ᐊᐅᔭᒃᑯᑦ ᐃᓪᓗᐊᓗᒃᑰᖃᑦᑕᖅᑐᖅ ᐊᑖᒍᓪᓗ. 
ᐃᒻᒪᖃᑦᑕᕐᓂᖓ ᓱᕋᑦᑎᕆᕈᔪᒃᓯᒪᖕᒥᔪᖅ ᑐᐊᐸᐅᑉ ᑐᙵᕕᖓ ᐅᖅᓱᐊᓗᖃᕐᕕᐅᔪᒥᑦ. 
5) ᐆᒻᒪᖅᑯᑎᓕᐅᕈᑎᓄᑦ ᐱᖁᑏᑦ ᐊᒻᒪ ᓄᑭᓪᓛᕈᑎᓅᖅᑐᑦ: 
ᐆᒻᒪᖅᑯᑎᓕᐅᕈᑏᑦ: ᒫᓐᓇᐅᔪᖅ ᐆᒻᒪᖅᑯᑎᓕᐅᕈᑏᑦ ᐋᖅᑭᒋᐊᖅᑕᐅᓯᒪᔪᐃᓐᓇᐅᔪᖅ. ᐋᖅᑭᒋᐊᖅᑕᐅᒋᐊᖃᓲᑦ 
5,000 ᐃᑲᕐᕋᐃᑦ ᐊᓂᒍᔭᕌᖓᒥᒃ ᐊᒻᒪ ᑲᒪᒋᔭᐅᑦᑎᐊᕆᐊᖃᕐᓂᖅᓴᐅᓲᑦ 20,000 ᐃᑲᕐᕋᐃᑦ ᐊᓂᒍᖅᑎᓪᓗᒋᑦ, 
ᐊᑐᖅᑕᐅᒐᔪᖃᑦᑕᖅᑐᓂᑦ ᐊᒥᓱᐊᖅᑎᐅᓂᖅᓴᐅᔪᑦ. ᑲᒪᒋᔭᐅᒋᐊᖃᕐᓂᖏᑦ ᐱᔾᔪᑕᐅᓪᓗᓂ ᐊᑭᑐᓂᖅᓴᐅᔪᖅ 
ᐊᐅᓚᑦᑎᔾᔪᑎᒃᓴᑦ ᐊᑭᖏᑦ. ᐃᓚᒃᑲᓐᓂᕐᓗᒍ, ᑖᒃᑯᐊ G1 ᐊᒻᒪ G2 ᐊᖏᓗᐊᖅᑐᒥᑦ ᐊᐅᓚᔪᑦ, ᐅᖅᓱᐊᓗᖕᒥᑦ 
ᐊᑐᕐᓂᖅᓴᐅᔪᑦ, ᐊᒻᒪ ᑭᓂᖅᑐᒥᑦ ᑯᑐᖃᑦᑕᖅᑐᑦ ᐊᐅᓚᐅᑎᖃᕐᕕᖓᓂ. 
ᐱᖁᑎᒃᑲᓐᓃᑦ: ᐊᐅᓚᐅᑎᒧᑦ ᓂᓪᓕᓇᖅᑎᑦᑎᔾᔪᑏᑦ ᐊᒻᒪ ᓱᓪᓗᓖᑦ ᐊᐅᓚᓂᖃᖅᓯᒪᓕᖅᑐᑦ 
ᕐᑳᖏᐅᑎᓯᒪᒻᒪᕆᑦᑐᖅ ᐊᑐᖅᑕᐅᔭᕆᐊᖃᕐᓂᖏᑦ ᒪᓕᓪᓗᒍ. ᐊᑲᐅᙱᓕᐅᕈᑏᑦ ᓱᓪᓗᓕᓂᑦ ᐱᖁᑎᓄᑦ 
ᐊᒃᑐᐃᓂᖃᖅᓯᒪᔪᑦ ᓂᓪᓕᓇᖅᑎᑦᑎᔪᓐᓇᕐᓂᖓᓂᒃ. 

ᓴᖅᑭᔮᖅᑐᑦ ᑐᙵᕕᒃᓴᐃᑦ ᐱᖁᑎᓄᑦ ᐊᑐᕈᓐᓇᖏᑦᑐᑦ ᐱᖁᑏᑦ ᓄᑖᙳᖅᑎᑕᐅᒋᐊᖃᕐᓂᖏᓐᓄᑦ. 
ᐊᑦᑕᕐᓇᔾᔪᑎᑕᖃᖅᑐᖅ ᐃᓗᓪᓕᒃᓴᖃᙱᓐᓂᐅᔪᓂᒃ ᐆᓇᖅᑐᒻᒪᕆᐅᔪᓂᒃ ᓱᓪᓗᓕᓐᓂ ᐊᓂᕙᓪᓕᐊᓂᖏᓪᓗ 
ᑭᓂᖅᑐᖃᕐᕕᐅᔪᓂᒃ ᐆᒻᒪᖅᑯᑎᖃᕐᕕᖕᒥᑦ. 
ᓄᑭᓪᓛᕈᑎᓅᖅᑐᑦ: ᖃᒥᑎᔾᔪᑎᖏᑦ ᐃᑭᑎᔾᔪᑎᖏᑦ, ᐱᔨᑦᑎᕋᕐᕕᖓ ᐊᒻᒪ ᓴᐳᔾᔨᓂᕐᒧᑦ ᐊᑐᖅᑕᐅᖃᑦᑕᖅᑐᑦ 
ᐊᑐᖅᓯᒪᓕᖅᑐᑦ 40 ᐊᕐᕌᒍᐃᑦ ᐅᖓᑖᓄᑦ. ᐊᐅᓚᑦᑎᔾᔪᑏᑦ ᐅᕕᖓᕈᔪᓕᖅᑐᑦ ᓇᑎᖓᑕ ᕿᑯᖓ 
ᓱᕋᑦᑎᖅᓯᒪᓂᖓᓄᑦ. ᐃᑭᑦᑐᖃᓕᖅᐸᑦ ᖁᖁᐊᕈᑎᑕᖃᙱᑦᑐᖅ ᐅᕝᕙᓘᓐᓃᑦ ᖃᕆᓴᐅᔭᒃᑯᑦ ᐊᐅᓚᑦᑎᔾᔪᑎ 
ᐃᒻᒥᓂ ᐊᐅᓚᑦᑎᔾᔪᑎᓂᒃ ᐆᒻᒪᖅᑯᑎᖃᕐᕕᖕᒥᑦ.  
6) ᐅᖅᓱᐊᓗᖕᒨᕈᑎ ᑐᖅᑯᐃᕕᖓᓗ: ᐃᓗᓕᖃᕈᓐᓇᕐᓂᖓ ᓈᒻᒪᒃᑐᖅ ᓴᖅᑭᔮᖅᑐᒧᑦ ᐅᖅᓱᐊᓗᖃᕐᕕᖏᒧᑦ. 
ᑭᓯᐊᓂ, ᐊᕙᑎᓕᕆᓂᕐᒧᑦ ᓴᐳᔾᔨᓂᕐᒧᑦ ᓴᖅᑭᔮᖅᑐᑦ ᐅᖅᓱᐊᓗᖃᕐᕕᐅᔪᑦ ᐊᓯᔾᔨᖅᑕᐅᔭᕆᐊᓖᑦ ᒪᕐᕉᓐᓂᒃ 
ᐊᑭᓐᓇᓕᓐᓂᒃ ᐊᒻᒪ ᐃᒻᒥᓂ ᑯᕕᑎᑦᑎᑦᑕᐃᓕᒪᓂᕐᒧᑦ ᐅᖅᓱᐊᓗᖃᕐᕕᕋᓛᓂᒃ. ᐃᓚᒋᐊᕐᓗᒍ, ᑐᐊᐸᖓ 
ᑐᙵᕕᒋᔭᖓ ᐅᖅᓱᐊᓗᖃᕐᕕᐅᑉ ᓱᕋᑦᑎᓕᖅᑐᖅ ᐊᐅᔭᒃᑯᑦ ᐃᒻᒪᖃᑦᑕᕐᓂᖓᓄᑦ. ᑐᙵᕕᖓ 
ᓱᕋᑦᑎᒃᑲᓐᓂᖅᐸᑦ ᐊᒃᑐᐃᓂᖃᑐᐃᓐᓇᕆᐊᓕᒃ ᐋᖅᑭᐅᒪᓯᒪᓂᖓᓄᑦ ᐊᒻᒪ ᑯᕕᔪᖃᓕᖅᐸᑦ 
ᑲᒪᒋᔭᐅᓂᐊᕐᓂᖓᓄᑦ. 
7) ᐆᒻᒪᖅᑯᑎᖃᕐᕕᖏᒥᑦ ᐃᓂᒃᓴᖅ: ᐃᓂᒃᓴᑭᓗᐊᖅᑐᖅ ᐊᖏᓂᖅᓴᓂᑦ ᐆᒻᒪᖅᑯᑎᑖᕐᓂᕐᒧᑦ. ᐅᒥᐊᕐᔪᐊᒃᑯᑦ 
ᐱᖁᑎᖃᕐᕕᖕᒥᑦ ᐊᑐᖅᑕᐅᖃᑦᑕᖅᑐᑦ ᐃᓂᒃᓴᑭᓕᐊᕐᓂᖓᓄᑦ. ᐊᒻᒪᑦᑕᐅ, ᐊᓪᓚᕝᕕᑕᖃᙱᑦᑐᖅ 
ᓴᓇᕕᑕᖃᙱᑦᑐᕐᓘᓐᓃᑦ ᐆᒻᒪᖅᑯᑎᖃᕐᕕᐅᔪᒥᑦ. ᐊᐅᓚᑦᑎᔨᐅᔪᑦ ᓴᖅᑭᔮᖅᑐᒦᖃᑦᑕᖅᑐᑦ ᓂᐱᒃᑭᐊᓗᖕᒥ 
ᐊᕙᑎᒥ ᖃᐅᔨᓴᕆᐊᖃᖅᑎᓪᓗᒋᑦ ᐊᒻᒪ ᐱᔭᕆᐊᑭᑦᑐᓂᑦ ᑲᒪᑎᓪᓗᒋᑦ. ᐊᔪᕐᓇᕐᒥᔪᖅ ᐅᖃᖃᑎᖃᕋᓱᑦᑐᓂ 
ᐅᕝᕙᓘᓐᓃᑦ ᑎᑎᖅᓯᓂᕐᒥᑦ ᖃᓄᐃᑦᑐᑐᐃᓐᓇᕐᓂᓗ ᐸᐃᑉᐹᒨᖓᔪᓂᑦ ᐃᓪᓗᐊᓘᔪᒥᒃ ᐃᓂᑭᒃᓴᓗᐊᕐᓂᑯᒧᑦ 
ᓂᐱᖃᓗᐊᕐᓂᖓᓄᓪᓗ. 
8) ᐆᒻᒪᖅᑯᑎᖃᕐᕕᖕᒥᑦ ᐊᓂᐊᕝᕕᒃᓴᖓ: ᐊᑐᖅᑕᐅᔪᖅ ᓈᒻᒪᐃᓐᓇᑦᑑᔮᓲᖅ ᐊᑐᖅᑕᐅᔭᕆᐊᓖᑦ ᒪᓕᓪᓗᒋᑦ 
ᑕᐃᒪᒐᔪᐃᓐᓇᓲᖅ. ᐆᖅᑰᓯᓗᐊᖃᑦᑕᖅᓯᒪᓪᓗᓂ ᐊᐅᔭᒃᑯᑦ. ᐃᓚᒃᑲᓐᓂᕐᓗᒍ, ᐊᓂᐊᕝᕕᒃᓴᖅᑕᖃᒃᑲᓐᓂᖏᑦᑐᖅ 
ᐆᒻᒪᖅᑯᑏᑦ ᐊᖏᓪᓕᒋᐊᖃᕐᓂᖏᑦ ᒪᓕᓪᓗᒋᑦ. ᐊᓂᐊᕝᕕᒃᓴᐅᑎᕈᔪᐃᑦ ᕐᑳᖏᐅᑎᓯᒪᔪᑦ 
ᐊᑐᕈᖅᑕᐅᒋᐊᖃᕐᓂᖏᑦ ᐊᕐᕌᒍᐃᑦ ᖁᓕᓂᑦ. 
9) ᐃᓪᓗᐊᓘᑉ ᓇᑎᖓ ᓇᐸᔾᔪᑎᖏᓪᓗ: ᓇᑎᖓ ᓱᕋᑦᑎᖅᓯᒪᔪᖅ ᑐᙵᕕᖓᑕ ᐊᐅᓚᔾᔭᕐᓂᖓ ᐱᔾᔪᑕᐅᓪᓗᓂ 
ᐃᒻᒪᖃᑦᑕᕐᓂᖓᓄᑦ. ᐊᐅᔭᒃᑯᑦ, ᓇᑎᖓ ᐃᒻᒪᒃᓯᒪᖃᑦᑕᖅᑐᖅ ᓇᑎᖓ ᐊᑦᑎᓂᖅᓴᐅᓕᕐᓂᖓᓄᑦ; ᐃᒪᕐᓗ 
ᐊᐳᑎᓗ ᐃᓯᖃᑦᑕᖅᑐᑦ ᐃᓪᓗᐊᓗᖕᒧᑦ. ᐊᐅᑉᐸᓪᓕᐊᔪᖅ ᐊᐳᑎ ᐃᒻᒪᒃᑎᑦᑎᖃᑦᑕᖅᑐᑦ ᐆᒻᒪᖅᑯᑎᖃᕐᕕᐅᑉ 
ᐃᓗᐊᓂ ᐊᑦᑕᕐᓇᕈᑕᐅᓪᓗᓂ ᐊᐅᓚᑦᑎᔨᓄᑦ ᐃᖅᑲᓇᐃᔭᖅᑎᓄᑦ ᐆᒻᒪᖅᑯᑎᐅᓪᓗ ᐱᖁᑎᖏᓐᓂᒃ. [ᐱᓇᔫᑎ 
P6-8] 

 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᓯᒪᔭᖏᑦ: 

ᐃᓱᒪᒋᔭᐅᓗᓂ ᑲᔪᓯᓂᖃᖅᑐᖅ, ᖃᐅᔨᓴᕐᓂᐅᔪᕐᓗ ᓴᖅᑭᑕᐅᒧᖅ ᖁᓪᓕᒃᑯᓐᓂ, ᑖᒃᑯᐊ ᐆᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᑦ ᓈᒻᒪᒃᓴᖅᑐᑦ ᐱᔭᐅᒋᐊᖃᕐᓂᖓᓂ ᓄᑖᒥᒃ ᐆᒻᒪᖅᑯᑎᖃᕐᕕᖕᒥᑦ ᓄᑖᒥᑦ ᐃᓂᖃᕐᓗᓂ 

ᐊᐅᓱᐃᑦᑐᕐᒥᑦ, ᑕᐃᑲᓂ 2016/17-ᒥᑦ, ᐊᑐᐃᓐᓇᐃᓂᕐᒧᑦ ᐊᑦᑕᕐᓇᙱᑦᑐᒃᑯᑦ ᐊᑑᑎᖃᑦᑎᐊᖅᑐᒃᑯᓪᓗ 

ᐆᒻᒪᖅᑯᑎᒃᓴᓂᑦ. 

4.2 ᐱᓕᕆᐊᖑᔫᑉ ᐊᑭᖏᑦ 
 

ᐊᑭᑐᔫᑎᒧᑦ ᐊᑭᖓ ᐊᓯᔾᔨᖅᑕᐅᓂᖓᓄᑦ ᐆᒻᒪᖅᑯᑎᖃᕐᕕᐅᔫᑉ ᐊᐅᓱᐃᑦᑐᕐᒥᑦ ᐊᑭᖃᓂᐊᕋᓱᒋᔭᐅᔪᖅ $7.9 ᒥᓕᐊᓐᓂᒃ. 

ᐆᒻᒪᖅᑯᑎᖃᕐᕕᐅᑉ ᐊᑐᕈᓐᓇᕐᓂᖓ, ᑭᑭᑕᐅᓪᓗᓂ ᑐᐊᕕᕐᓇᖅᑐᒃᑯᕕᖓ, ᓂᕆᐅᒋᔭᐅᔪᖅ ᐊᖏᓪᓕᒋᐊᕐᓗᓂ ᑕᕝᕙᙵᑦ 

570Kw-ᓂᒃ ᑕᐃᑯᖓ 600Kw-ᓄᑦ. ᖁᓪᓕᒃᑯᑦ ᓇᓗᓇᐃᕆᕗᑦ, ᑭᖑᓪᓕᖅᐹᒥᑦ ᐆᒻᒪᖅᑯᑎᓕᐅᕈᓐᓇᕐᓂᖓ 

ᐱᔾᔪᑕᐅᓂᐊᖅᑐᖅ ᑭᖑᓪᓕᖅᐹᒥᑦ ᓴᓇᒪᓂᖓᓂ ᐊᒻᒪ ᐊᑭᑦᑐᕋᐅᑎᕐᒨᖓᔪᓂᒃ.  

 

ᐊᑖᓃᑦᑐᑦ ᓇᓗᓇᐃᕆᔪᑦ ᐱᓕᕆᐊᖑᓂᐊᖅᑐᒧᑦ ᐊᑭᖏᑦ ᖃᔅᓯᖏᓐᓃᐸᓗᓐᓂᐊᕐᒪᖔᑦ ᐊᑐᐃᓐᓇᐅᑎᑕᐅᔪᑦ 

ᖁᓪᓕᒃᑯᓂ:  

 

 

 

ᖁᓪᓕᒃᑯᑦ ᓂᕆᐅᒋᔭᖃᖅᑐᑦ ᐱᓕᕆᐊᖑᔪᖅ ᐱᒋᐊᕐᕕᒃᓴᓕᒃ ᐅᐱᕐᖔᒃᓴᖓᓂ ᐊᐅᔭᖓᓂᓪᓘᓐᓃᑦ 2014ᒥᑦ. ᖁᓪᓕᒃᑯᑦ 

ᐱᒋᐊᕈᑎᒃᓴᖏᑦ ᑐᕌᖓᓂᖅᓴᐅᓂᐊᖅᑐᑦ ᓄᓇᓕᐅᔪᒥᒃ ᐅᖃᖃᑎᖃᕐᓂᕐᒥᑦ ᓂᕈᐊᖅᓯᓂᕐᒥᑦ ᐃᓂᒃᓴᕆᓂᐊᖅᑕᖓᓂ 

ᓄᑖᖑᓂᐊᖅᑑᑉ ᐃᓪᓗᐊᓘᓂᐊᖅᑐᖅ ᓴᓇᒪᓂᖓᓄᓪᓗ ᒪᓕᑦᑕᐅᔭᕆᐊᓕᓐᓂ ᐆᒻᒪᖅᑯᑎᖃᕐᕕᒃᓴᐅᓂᐊᖅᑐᒧᑦ. ᖁᓪᓕᒃᑯᑦ 

ᓇᓚᐅᑦᑖᖅᓯᒪᔪᑦ ᓄᑖᖑᔪᖅ ᐆᒻᒪᖅᑯᑎᖃᕐᕕᒃᓴᖅ ᓴᓇᒪᓂᖓ ᐱᔭᕇᖅᑕᐅᓯᒪᓕᕐᓂᐊᕐᓂᖓᓄᑦ ᐱᖓᔪᖓᓂ ᑎᓯᒪᓂᑦ 

2014/15 2015/16 2016/17
ᓴᓇᒪᓂᖓ/ᐱᓕᕆᐊᒧᑦ ᐊᐅᓚᑦᑎᓂᖅ $350 350

ᓄᓇᒃᓴᖓᓄᑦ ᖃᐅᔨᓴᕐᓂᖅ $50 50

ᑐᙵᕕᒃᓴᐃᑦ/ᓂᐅᖅᑐᖅᑕᐅᓃᑦ $400 400

ᐃᓂᒃᓴᖓᑕ ᐱᕙᓪᓕᐊᑎᑕᐅᓂᖓ $250 250

ᐱᖁᑎᑖᕈᑎᒃᓴᑦ $3,200 3200

ᐊᐅᓚᑦᑎᔾᔪᑏᑦ/ᐅᐊᐃᔭᓅᖅᑐᑦ $750 750

ᐅᖅᓱᐊᓗᖃᕐᕕᒃᓴᖅ $300 300

ᐅᒥᐊᕐᔪᐊᒃᑰᕈᑎ/ᖃᖓᑦᑕᐅᑏᑦ $500 500

ᐃᓂᒃᓴᐅᑉ ᐊᕙᓗᑕᐅᓂᖓ $250 250
ᖃᐅᔨᓴᕐᓂᕐᒧᑦ $150 150
ᓴᓇᔭᐅᓂᖓᑕ ᑲᑎᓪᓗᒍ $400 $5,400 $400 6,200

ᐅᐸᓗᖓᐃᔭᐅᑎ - 10% 620

ᖁᓪᓕᒃᑯᑦ - ᑲᔪᓰᓐᓇᖅᑐᖅ 9% 614
ᖁᓪᓕᒃᑯᑦ - AFUDC ᐅᕙᓂ 6% 454
ᑲᑎᓪᓗᒋᑦ ᐊᐅᓚᑦᑎᔾᔪᑎᒃᓴᐅᑉ ᐊᑭᖏᑦ $ 1,688

7,888

ᐊᐅᓱᐃᑦᑐᕐᒥ ᓄᑖᖑᔪᖅ ᐆᒻᒪᖅᑯᑎᖃᕐᕕᒃᓴᖓᑕ ᐊᑭᖓᑕ ᖃᔅᓯᕌᐸᓗᓐᓂᐊᕐᓂᖓ ($000)

  
ᑲᑎᓪᓗᒋᑦ ᐱᓕᕆᐊᖑᔫᑉ ᐊᑭᖓ $

   

ᐊᑭᖓᑕ ᑭᓲᓂᖓ
ᑮᓇᐅᔭᖅᑑᑎᒃᓴᖓᑕ ᐊᕐᕌᒍᖓ ᓇᓚᐅᑦᑖᖅᑕᑦ 

 

ᐱᓕᕆᐊᖑᔫᑉ
ᐊᑭᖏᑦ

ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ 2014/15ᒥᑦ, ᖃᓄᐃᓕᖓᔾᔪᑕᐅᓂᐊᖅᑐᑦ ᐊᑭᑦᑐᕋᐅᑏᓪᓗ ᐊᒥᐊᒃᑯᓕᕐᓗᑎ ᐱᖁᑎᓂ 

ᑎᑭᓴᐃᓂᕐᒧᑦ ᐊᒻᒪ ᓴᓇᔭᐅᓂᐊᕐᓂᖓᑕ ᑳᓐᑐᓛᒃᓴᖏᓐᓂᒃ. ᖁᓪᓕᒃᑯᑦ ᓇᓗᓇᐃᕆᕗᑦ,  ᐃᓂᓪᓚᖓᕙᓪᓕᐊᓂᖓ 

ᐱᔭᕇᖅᑕᐅᔪᓐᓇᖅᑐᖅ ᐊᐃᑉᐸᖓᓂ ᑎᓴᒪᓂᒃ 2015/16ᒥᑦ. ᐃᓂᒃᓴᖓᑕ ᓴᓇᔭᐅᕙᓪᓕᐊᓂᖓ ᐱᒋᐊᕐᓗᓂ 

ᐊᐅᔭᖓᓂ/ᐅᑭᐊᒃᓵᖓᓂ 2015ᒥᑦ ᐊᒻᒪ ᐱᖁᑏᑦ ᐊᔾᔭᖅᑕᐅᓗᑎ ᐅᒥᐊᕐᔪᐊᒃᑯᑦ 2016ᒥᑦ. ᓴᓇᔭᐅᕙᓪᓕᐊᓂᖓ 

ᐱᒋᐊᕐᓗᓂ ᐊᐃᑉᐸᖓᓂ ᑎᓴᒪᓂᒃ 2015/16ᒥᒃ ᐱᔭᕇᖅᑕᐅᓗᓂ 2017 ᐱᒋᐊᕐᓂᖓᓂ. ᖁᓪᓕᒃᑯᑦ ᓇᓗᓇᐃᕆᕗᑦ 

ᒫᓐᓇᐅᔪᖅ ᐆᒻᒪᖅᑯᑎᖃᕐᕕᐅᔪᖅ ᐊᐅᓚᓂᖃᐃᓐᓇᕐᓂᐊᖅᑐᖅ ᓄᑖᖑᓂᖅᓴᖅ ᓴᓇᔭᐅᓂᖓᓂ. 

 

2010ᒥᑦ, ᖁᓪᓕᒃᑯᑦ ᑎᓕᓯᓚᐅᕐᒪᑕ ᑖᒃᑯᓂᖓ ᐅᐋᑦᕌᑉ ᓴᓇᔪᓕᕆᔨᒃᑯᑦ ᖃᐅᔨᓴᕐᓂᖃᖁᓪᓗᒋᑦ ᐊᒻᒪ ᐸᕐᓇᐃᓂᕐᒧᑦ 

ᖃᐅᔨᓴᕐᓗᑎᑦ ᐆᒻᒪᖅᑯᑎᒃᓴᒧᑦ. ᖃᐅᔨᓴᕐᓂᐅᔪᖅ ᖃᐅᔨᓚᐅᕐᒪᑦ ᐊᑐᐃᓐᓇᐅᔪᓂᑦ ᐊᑐᖅᑕᐅᔪᓐᓇᖅᑐᓂ ᐊᒻᒪ 

ᑎᓕᐅᕆᓚᐅᖅᑐᑦ ᑖᓐᓇ ᐊᓯᔾᔨᖅᑕᐅᓗᓂ ᐆᒻᒪᖅᑯᑎᖃᕐᕕᐅᔪᖅ ᓄᑖᖑᔪᒥᑦ ᐃᓂᑖᕐᓗᓂ. ᖁᓪᓕᒃᑯᑦ ᓇᓗᓇᐃᖅᓯᕗᑦ, 

ᐊᑭᖏᓐᓄᑦ ᓇᓚᐅᑦᑖᖅᑕᐅᔪᑦ ᓄᑖᖑᔪᒧᑦ ᐊᐅᓱᐃᑦᑐᕐᒥ ᐆᒻᒪᖅᑯᑎᖃᕐᕕᒃᓴᖓᓄᑦ ᐃᓚᓕᐅᔾᔭᐅᓯᒪᔪᑦ ᐱᓇᔫᑎᒥ 

ᐸᕐᓇᑕᐅᓚᐅᖅᑐᑦ ᐊᑐᖅᑐᑎ “ᐃᓛᒃᑰᖓᔪᖅ ᐊᐅᓚᐅᑎᕋᓛᕐᒥᑦ” (ᐆᒻᒪᖅᑯᑎᖃᕐᕕᐅᑉ ᓴᓇᒪᓂᖓ ᑖᓐᓇᓗ 

ᐃᓛᒃᑰᖓᔪᖅ ᐊᐅᓚᐅᑎᕋᓛᖅ ᓴᓇᒪᓂᖏᑦ ᐊᔾᔨᒋᙱᑕᖏᑦ ᑕᐃᔅᓱᒥᖓ ᐊᑐᖅᑕᐅᔪᒥᑦ ᐅᐋᑦᕌᑉ ᐅᓂᒃᑳᓕᐊᖓᓂ. 

ᖁᓪᓕᒃᑯᑦ ᓇᓗᓇᐃᖅᓯᓚᐅᖅᑐᑦ ᓴᖅᑭᑦᑎᕆᔪᓐᓇᙱᑦᑐᑦ ᐊᑭᖏᑦ ᖃᓄᐃᓕᖓᓂᐊᕐᓂᖏᓐᓂᒃ ᑖᔅᓱᒧᖓ ᐃᓛᒃᑰᖓᔪᖅ 

ᐊᐅᓚᐅᑎᕋᓛᖅ ᓴᓇᒪᓂᖓᓄᑦ ᐋᖅᑭᒐᒃᓴᐅᙱᑦᑐᖅ ᐊᔾᔨᒌᙱᓐᓂᖓ ᑕᑯᒋᐊᖓ ᑕᐃᑲᓃᑦᑐᒥᑦ ᐅᐋᑦᕌᑉ ᐅᓂᒃᑳᖓᓂ. 

 

ᖁᓪᓕᒃᑯᑦ ᓇᓗᓇᐃᕆᕗᑦ, ᐊᑭᒃᓴᐃᑦ ᐃᓚᓕᐅᑎᓯᒪᔪᑦ ᐱᓕᕆᐊᖑᔫᑉ ᐱᔪᓐᓇᐅᑎᑖᕐᓂᕐᒧᑦ ᐱᓇᔫᑎᖓᓂ 

ᑐᙵᕕᖃᖅᑐᑦ ᖁᓪᓕᒃᑯᑦ ᕿᒥᕐᕈᓂᖓᓂ ᐃᓛᒃᑰᖓᔪᖅ ᐊᐅᓚᐅᑎᕋᓛᑎᑐᑦ ᐆᒻᒪᖅᑯᑎᖃᕐᕕᖕᒥᑦ ᐃᓕᔭᐅᓯᒪᔪᖅ 

ᐳᕆᑎᔅ ᑲᓚᒻᐱᔭᒥ. ᖁᓪᓕᒃᑯᑦ ᓇᓗᓇᐃᕆᕗᑦ ᐋᖅᑭᒋᐊᕈᑕᐅᔪᑦ ᐳᕆᑎᔅ ᑲᓚᒻᐱᔭᐅᑉ ᐆᒻᒪᖅᑯᑎᒧᑦ ᐊᑭᖏᓐᓂᒃ 

ᐋᖅᑭᒃᑕᐅᓚᐅᖅᑐᑦ ᐊᑭᑐᓂᖅᓴᐅᓂᖓᓄᑦ ᐅᑭᐅᖅᑕᖅᑐᒥᑦ ᐊᑭᐅᔪᓂᒃ ᑳᓐᑐᓛᒃᑐᓕᕆᓂᕐᒧᑦ ᐱᔨᑦᑎᕋᐅᑎᓄᑦ, 

ᑮᓇᐅᔭᓕᐅᖅᑕᐅᔪᓂᒃ, ᐊᐅᓪᓚᖅᑎᑦᑎᓂᕐᒧᑦ ᖃᖓᑦᑕᐅᑎᓄᓪᓗ. ᖁᓪᓕᒃᑯᑦ ᓇᓗᓇᐃᕈᕗᑦ ᐊᑭᒃᓴᖏᑦ ᐃᓚᖃᕐᒥᔪᑦ 

ᕐᑳᖏᐅᑎᓂᕐᒧᑦ ᐊᑐᑐᐃᓐᓇᕆᐊᓕᓐᓂ. ᖁᓪᓕᒃᑯᑦ ᐅᖃᓚᐅᖅᑐᑦ ᐱᓕᕆᐊᖑᔪᒧᑦ ᐊᑭᒃᓴᐃᑦ ᑕᒪᒃᑮᓐᓄ ᓴᓇᒪᓂᐅᔪᓄᑦ 

ᐊᔾᔨᒌᐸᓗᒃᑑᒃ. 

ᖁᓪᓕᒃᑯᑦ ᓇᓗᓇᐃᕆᕗᑦ ᒪᑯᓂᖓ ᐊᑐᕐᓂᐊᖅᑐᑦ ᐱᔭᕇᑦᑎᐊᕐᓂᐊᕐᒪᑦ ᐱᓕᕆᐊᖑᔪᖅ ᓴᓇᒪᓂᖓᓂ ᒪᓕᑦᑎᐊᕐᓗᓂ, 

ᑮᓇᐅᔭᐃᑦ ᐊᑐᖅᑐᒃᓴᑦ ᐃᓗᐊᓂ ᑭᖑᕙᖓᖏᓪᓗᓂᓗ: 

• ᖁᓪᓕᒃᑯᓐᓂ ᑭᒡᒐᖅᑐᐃᔨᑕᖃᕐᓗᓂ ᐅᐊᑦᑎᓂᕐᒧᑦ ᖃᐅᔨᓴᕐᓂᕐᒧᓪᓗ ᓴᓇᔭᐅᕙᓪᓕᐊᓂᖓᓂ ᑲᒪᑦᑎᐊᓂᕐᒧᑦ, ᓴᓇᔭᐅᓂᖓ 

ᒪᓕᑦᑎᐊᕋᓗᐊᕐᒪᖔᕐᓗ ᓴᓇᒪᓂᖓᓂ ᒪᓕᒋᐊᓕᓐᓂ ᐊᑦᑕᕐᓇᖅᑐᖃᙱᒃᑲᓗᐊᕐᒪᖔᕐᓗ ᐊᑭᖏᑦ ᐊᖏᓂᖅᓴᐅᓂᐊᖏᒻᒪᑕ ᑮᓇᐅᔭᕐᓂᒃ 

ᐊᑐᖅᑐᒃᓴᓂᑦ.  

• ᖁᓪᓕᒃᑯᓐᓂ ᐱᓕᕆᐊᒧᑦ ᐊᐅᓚᑦᑎᔩᑦ ᐱᓕᕆᖃᑎᖃᐃᓐᓇᕐᓂᐊᖅᑐᑦ ᓴᓇᔭᐅᓂᖓᓄᑦ ᑳᓐᑐᓛᒃᑖᖅᓯᒪᔪᓂᒃ ᓇᐅᒃᑯᓕᒫ 

ᓴᓇᔭᐅᕙᓪᓕᐊᓂᖓᓂ. 

• ᖁᓪᓕᒃᑯᓐᓂ ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓ ᐸᕐᓇᐃᒐᔪᐃᓐᓇᕐᓂᐊᖅᑐᑦ ᐅᓂᒃᑳᓂᒃ ᐊᑭᖏᓐᓂᒃ ᑲᒪᑦᑎᐊᓂᕐᒧᑦ ᐊᒻᒪ ᐱᓕᕆᐊᒥᑦ 

ᐊᐅᓚᑦᑎᑦᑎᐊᓂᕐᒧᑦ. 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᓯᒪᔭᖏᑦ: 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓇᓗᓇᐃᖅᓯᕗᑦ ᐊᑭᑐᔫᑎᒧᑦ ᐱᓕᕆᐊᒧᑦ ᐱᔪᓐᓇᐅᑎᑖᓂᕐᒧᑦ ᐱᓇᔫᑎ 

ᐃᓚᖃᖅᑐᖅ ᐃᓛᒃᑰᖓᔪᖅ ᐊᐅᓚᐅᑎᕋᓛᓕᒻᒥ ᓴᓇᒪᓂᕐᒥᑦ ᐆᒻᒪᖅᑯᑎᖃᕐᕕᒃᓴᒧᑦ ᑕᐃᓐᓇᓕ Wardrop ᐅᓂᒃᑳᖓ 

ᐱᑐᖃᑐᖃᓐᓂᖅᓴᒥᑦ ᓴᓇᒪᑎᑦᑎᓪᓗᓂ. ᖁᓪᓕᒃᑯᑦ ᓇᓗᓇᐃᖅᓯᓚᐅᙱᑦᑐᑦ ᖃᓄᐃᓕᖓᕈᑕᐅᔪᓂᒃ ᑖᒃᑯᐊ 

ᐊᔾᔨᒌᙱᓐᓂᖏᓐᓂᒃ ᐊᒻᒪ ᖃᐅᔨᓴᕋᓱᐊᕐᓂᕐᒥᑦ ᐊᑭᖏᓐᓂᒃ ᐃᑲᔫᑎᒃᓴᖏᓐᓂᓗ ᑖᓐᓇ ᐃᓛᒃᑯᖓᔪᒃᑯᑦ 

ᐊᐅᒪᐅᑎᕋᓛᓕᒃᑯᑦ ᐱᑐᖃᐅᓂᖅᓴᒧᑦ ᓴᓇᒪᑎᑦᑎᓂᕐᒧᑦ. ᖁᓪᓕᒃᑯᑦ ᓇᓗᓇᐃᖅᓯᕗᑦ ᓴᖅᑭᔮᕙᒌᖅᑐᑦ ᐊᑐᕈᓐᓇᖏᑦᑐᑦ 

ᑖᔅᓱᒧᖓ ᐃᓛᒃᑯᖓᔪᒃᑯᑦ ᐊᐅᓚᐅᑎᕋᓛᒃᑯᑦ ᓄᑖᖑᔪᒧᑦ ᐊᐅᓚᐅᑎᖃᕐᕕᒃᓴᒧᑦ. ᑭᓯᐊᓂᓕ, ᖁᓪᓕᒃᑯᑦ ᓇᓗᓇᐃᖅᓯᕗᑦ 

ᖃᐅᔨᓇᓱᓐᓂᐊᖅᑐᑦ ᑕᒪᒃᑯᐊ ᐊᓯᖏᓐᓄᑦ ᐃᓕᔭᐅᓇᓱᖔᕐᓗᑎᑦ ᐱᔾᔪᑎᖃᕐᓗᓂᓗ ᐊᓯᖏᑦ ᖃᓄᐃᓕᖓᓂᖏᓐᓂᒃ 

ᑭᖑᓪᓕᖅᐹᒥᑦ ᐲᔭᖅᑕᐅᓯᒪᓕᖅᐸᑕ ᐊᒻᒪ ᐱᔭᐅᒋᐊᖃᕐᓂᖏᑦ ᓄᓇᓖᑦ ᐊᓯᖏᓐᓂᒃ ᐱᔭᕇᖅᓯᒪᓕᖅᐸᑕ. 

ᐃᓚᒃᑲᓐᓂᕐᓗᒍ, ᖁᓪᓕᒃᑯᑦ ᓇᓕᒧᒃᓱᑦᑐᒥᑦ ᓇᓗᓇᐃᕆᒍᓐᓇᓚᐅᙱᑦᑐᑦ ᐱᔾᔪᑎᒋᓪᓗᒍ ᓴᓇᔭᐅᓂᖓᑕ ᐊᑭᖏᓐᓂᒃ 

ᖃᔅᓯᑐᐸᓗᓐᓂᐊᕐᒪᖔᖅ ᐱᔾᔪᑎᒋᓪᓗᒍ ᐃᓛᒃᑰᖓᔪᒃᑯᑦ ᐊᐅᓚᐅᑎᕋᓛᖃᖅᑐᑎᑐᑦ ᓴᓇᒪᓂᖓᖅᐸᑦ 

ᓇᓗᓇᐃᖅᑕᐅᓚᐅᕐᒥᔪᖅ Wardrop ᐅᓂᒃᑳᖓᓂᒃ ᐃᓕᖅᑯᓯᑐᖃᕆᔭᒃᑯᑦ ᓴᓇᒪᓂᖃᕐᓂᕐᒥᑦ. 

 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᑕᐅᑦᑐᒋᔭᒥᒍᑦ ᖁᓪᓕᒃᑯᑦ ᐸᕐᓇᐃᓪᓗᐊᓚᐅᖅᑐᑦ ᐱᓕᕆᐊᖑᓂᐊᖅᑑᑉ 

ᐊᑭᖏᑦᑕ ᖃᔅᓯᕌᐸᓗᓐᓂᐊᕐᓂᖓᓂᒃ ᕿᒥᕐᕈᔭᐅᕈᓐᓇᕐᓗ ᖁᑦᑎᓐᓂᕆᔭᖓ ᓴᖅᑭᑕᐅᓯᒪᔪᒥᑦ ᐃᒪᖓᓂ C 

(ᐃᒪᓕᐅᔾᔭᐅᓯᒪᔪᖅ A) ᑕᐃᑲᓂ Wardrop ᐅᓂᒃᑳᖓᓂ. ᓇᓗᓇᐃᔭᑦᑎᐊᖅᓯᒪᓐᓂᖅᓴᐅᔪᖅ ᐱᓕᕆᐊᖑᔪᒧᑦ 

ᖃᔅᓯᕌᐸᓗᓐᓂᐊᕋᓱᒋᔭᐅᒻᒪᖔᖅ. ᐃᓚᒃᑲᓐᓂᕐᓗᒍ, ᐊᑭᖏᑦ ᐃᑲᔫᑎᖏᓪᓗ ᐃᓛᒃᑰᖓᔪᒃᑯᑦ ᐊᐅᓚᐅᑎᕋᓛᖃᕐᓂᒃᑯᑦ 

ᓴᓇᒪᑎᑦᑎᓂᕐᒥᑦ, ᐃᓚᖃᕐᓗᓂ ᐋᖅᑭᒃᓱᐃᒃᑲᓐᓂᕈᓐᓇᕐᓂᕐᒥᑦ ᓴᖅᑭᔮᕙᒌᖅᑐᓂᑦ ᐱᖁᑎᓂᑦ, 

ᓇᓗᓇᐃᔭᑦᑎᐊᖅᓯᒪᓪᓗᐊᓚᐅᖅᑐᑦ ᐱᔾᔪᑎᒋᓪᓗᒍ ᐊᑭᑐᔪᒧᑦ ᐱᓕᕆᐊᖑᔪᒧᑦ ᐱᓇᔫᑎᑖᕋᓱᐊᕐᓂᕐᒧᑦ. 

 

ᑖᒃᑯᐊ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓂᕆᐅᒋᔭᖃᖅᐳᑦ ᖁᓪᓕᒃᑯᓐᓂ ᓴᖅᑭᑦᑎᕆᓗᑎᑦ 

ᐊᑭᓪᓚᕆᒋᓂᐊᖅᑕᖓᓂ ᐊᐅᓱᐃᑦᑑᑉ ᐆᒻᒪᖅᑯᑎᖃᕐᕕᒃᓴᖓᓂ ᐃᓚᖃᕐᓗᓂ ᓇᓗᓇᐃᖅᓯᑦᑎᐊᕐᓂᕐᒥᑦ ᐱᓕᕆᐊᖑᔪᒧᑦ 

ᑮᓇᐅᔭᐃᑦ ᐊᑐᖅᑐᒃᓴᓂᑦ, ᐸᕐᓇᑕᐅᓯᒪᓗᓂ ᓴᓇᔭᐅᓚᐅᙱᓐᓂᖓᓂ ᐊᑭᓪᓚᕆᓂᓪᓗ, ᑕᐃᑲᓂ ᐆᒻᒪᖅᑯᑎᖃᕐᕕᒃᓴᖅ 

ᐃᓚᔭᐅᓯᒪᓕᖅᐸᑦ ᐊᑭᓄᑦ ᑐᙵᕕᓄᑦ ᑕᐃᑲᓂ 2016/17ᒥᑦ. 

 

  



ᒪ ᑉ ᐱ ᒐ ᖅ  | 13 
 

 
 

4.3 ᐊᑭᖏᓐᓄᑦ ᐊᒃᑐᐃᓂᐅᔪᑦ 
 

ᖁᓪᓕᒃᑯᑦ ᓈᓴᐅᑎᓕᖅᓱᐃᓚᐅᕐᒪᑕ ᐊᑭᖏᓐᓄᑦ ᐊᒃᑐᐃᓂᐅᓂᐊᖅᑐᖅ ᐱᔾᔪᑕᐅᓗᓂ ᐊᐅᓱᐃᑦᑑᑉ ᐆᒻᒪᖅᑯᑎᖃᕐᕕᑖᖓ 

ᐊᓯᔾᔨᖅᑕᐅᓂᖓᓄᑦ ᐃᓚᖓᓂ C ᐱᓇᔫᑎᒥᑦ. ᐊᑖᓃᑦᑐᖅ ᓇᓗᓇᐃᕆᔪᖅ ᐊᒃᑐᐃᓂᐅᓂᐊᖅᑐᖅ ᐊᐅᓱᐃᑦᑑᑉ 

ᐆᒻᒪᖅᑯᑎᖃᕐᕕᖓᑕ ᐊᓯᔾᔨᖅᑕᐅᓂᖓ, ᐊᓯᔾᔨᖅᑕᐅᓂᖓᑕ ᐊᑭᖓ ᓄᐊᑕᐅᓐᓂᖅᐸᑦ ᑐᙵᕕᖃᕐᓗᑎ ᓄᓇᕘᓕᒫᒥᑦ 

ᓂᐅᕐᕈᑎᖃᕐᓂᕐᒨᖓᔪᓂᑦ, ᖁᓪᓕᒃᑯᑎᒍᑦ ᐆᒻᒪᖅᑯᑎᖃᖅᑎᐅᔪᓂᑦ:  

 

 

  

ᐊᕐᕌᒍᖓ ᐊᑭᑦᑐᕆᐊᕐᓂᖓ kwh-ᒧᑦ 
   ᓄᓇᕘᒥ  
ᐃᑲᔫᓯᐊᖃᓚᐅᕐᓇᓂ

 ᓴᓐᓰᑦ kWh-ᒧᑦ 
2016/17 0.20 
2017/18 0.40 
2018/19 0.39 
2019/20 0.37 
2020/21 0.36 
2021/22 0.34 
2022/23 0.33 
2023/24 0.31 
2024/25 0.30 
2025/26 0.29 

ᐊᑭᖏᓐᓄᑦ ᐊᒃᑐᐃᓂᐅᔪᑦ ᓄᓇᕘᓕᒫᒥᑦ
ᐊᑭᖏᓐᓂᒃ ᓄᐊᑦᑎᓂᒃᑯᑦ 

ᐊᑖᓃᑦᑐᖅ ᓇᓗᓇᐃᕆᔪᖅ ᐊᑭᖏᓐᓄᑦ ᐊᒃᑐᐃᓂᖃᕐᓂᐅᔪᓂᑦ ᐆᒻᒪᖅᑯᑎᖃᕐᕕᐅᑉ ᐊᓯᔾᔨᖅᑕᐅᓂᖓᓄᑦ ᐊᑭᖓᓄᑦ 

ᓄᐊᑦᑎᓂᖅᐸᑕ ᐊᐅᓱᐃᑦᑑᑉ ᐃᑯᒻᒪᑖᖅᑎᖏᓐᓂᒃ ᓄᓇᓕᐅᑉ ᐊᑭᖏᓐᓄᑦ ᐱᔨᑦᑎᕋᖅᑕᐅᓂᖏᓐᓄᑦ ᑐᙵᕕᑎᒍᑦ:  

 

 

 

ᓇᓗᓇᙱᑦᑎᐊᖅᑐᖅ, ᓄᐊᑦᑎᓇᓱᒃᐸᑕ ᐆᒻᒪᖅᑯᑎᖃᕐᕕᐅᑉ ᐊᑭᖏᓐᓂ ᐊᐅᓱᐃᑦᑑᑉ ᐃᓄᖏᓐᓂ ᓄᓇᓕᖓᓂ 

ᐊᒃᑐᐃᓂᖃᒻᒪᕆᒃᑲᔭᖅᑐᖅ ᐊᐅᓱᐃᑦᑐᕐᒥᐅᑕᓂᑦ ᐃᑯᒻᒪᓯᐅᑎᑖᓲᓂᑦ ᒥᑭᓪᓕᒋᐊᕋᓛᒐᔭᖅᑑᒐᓗᐊᖅ ᓄᓇᕘᒥ 

ᐃᑲᔫᓯᐊᓂᕐᒧᑦ ᐊᑐᐃᓐᓇᐅᑎᑕᐅᖏᓐᓇᖅᐸ.  

 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᓯᒪᔭᖏᑦ: 

ᑖᒃᑯᐊ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓂᕆᐅᒋᔭᖃᖅᐳᑦ ᖁᓪᓕᒃᑯᑦ ᓴᖅᑭᑦᑎᕆᓗᑎᑦ ᐊᑭᒃᓴᓄᑦ 

ᐋᖅᑭᐅᒪᑎᑦᑎᓂᕐᒧᑦ ᑐᒃᓯᕋᐅᑎᓂ ᐃᑲᔫᑎᖃᕋᔭᖅᑐᓂ ᐊᒃᑐᐃᓂᕆᔭᐅᒐᔭᖅᑐᓂ ᐊᑭᒃᓴᓂᑦ ᐱᔾᔪᑕᐅᓗᓂ 

ᐊᑭᑐᔪᕐᔪᐊᖑᓂᐊᕐᓂᖓ ᐱᓕᕆᐊᖑᔪᖅ ᐸᕐᓇᑕᐅᓯᒪᔪᖅ ᐊᐅᓱᐃᑦᑐᕐᒥ ᑕᐃᑲᓂ ᐆᒻᒪᖅᑯᑎᖃᕐᕕᒃ ᓂᕆᐅᒋᔭᐅᖕᒪᑦ 

ᐃᓚᔭᐅᓗᓂ ᐊᑭᒃᓴᓄᑦ ᑐᙵᕕᐅᔪᓄᑦ. 

 

  

ᐊᕐᕌᒍ ᑮᓇᐅᔾᔭᕙᓪᓕᐊᓂᖓ 
ᒪᓕᓪᓗᓂ

ᐃᓚᓕᐅᔾᔨᓯᒪᔪᖅ C

ᐆᒻᒪᖅᑯᑎᓕᐅᕐᓂᖓ 
ᐊᐅᓱᐃᑦᑐᕐᒥ ᒪᓕᓪᓗᓂ 
ᐃᓚᓕᐅᔾᔨᓯᒪᔪᖅ C

 

ᐊᐅᓱᐃᑦᑐᕐᒥ
ᐊᓯᐅᔨᔭᐅᔪᑦ ᒪᓕᓪᓗᓂ
2010/11 GRA 

ᐊᐅᓱᐃᑦᑐᕐᒥ
ᐱᔨᑦᑎᕋᖅᑕᐃᓂᕐᒧᑦ
 ᒪᓕᓪᓗᓂ 2010/11   
GRA

ᓂᐅᕐᕈᑕᐅᔪᑦ 
ᐊᐅᓱᐃᑦᑐᕐᒥ  

ᐊᑭᑦᑐᕆᐊᕐᓂᖓ kwh-ᒧᑦ 
 ᓄᓇᕘᒥ  
ᐃᑲᔫᓯᐊᖃᓚᐅᕐᓇᓂ
 
 

$000 MWh % % MWh ᓴᓐᓰᑦ  kWh-
ᒧᑦ 

2016/17 364 1314 13.2% 4.0% 1088 33.46
2017/18 738 1339 13.2% 4.0% 1109 66.56
2018/19 723 1364 13.2% 4.0% 1129 64.02
2019/20 709 1390 13.2% 4.0% 1151 61.60
2020/21 694 1417 13.2% 4.0% 1173 59.15
2021/22 679 1444 13.2% 4.0% 1196 56.79
2022/23 665 1471 13.2% 4.0% 1218 54.60
2023/24 650 1499 13.2% 4.0% 1241 52.37
2024/25 635 1528 13.2% 4.0% 1265 50.19
2025/26 620 1557 13.2% 4.0% 1289 48.09

ᐊᕐᕌᒍᓄᑦ ᖁᓕᓄᑦ ᐊᑭᖏᓐᓄᑦ ᐊᒃᑐᐃᓂᖏᑦ ᐆᒻᒪᖅᑯᑎᖃᕐᕕᐅᑉ ᐊᑭᖏᑦ ᓄᐊᑕᐅᑉᐸᑕ ᐊᐅᓱᐃᑦᑐᕐᒥᐅᓂᑦ 

4.4 ᓄᓇᒃᓴᖓ ᐱᔭᐅᓂᖓ 
 

ᖁᓪᓕᒃᑯᑦ ᓇᓗᓇᐃᕆᕗᑦ ᑎᒥᖁᑎᐅᔪᖅ ᐊᒻᒪ ᐊᐅᓱᐃᑦᑐᖅ ᕼᐋᒻᒪᓚᖓ ᐅᖃᐅᓯᖃᖅᓯᒪᔪᑦ ᐃᓂᒃᓴᖓ ᐱᔾᔪᑕᐅᓪᓗᓂ. 

ᕼᐋᒻᒪᓚᒃᑯᑦ ᓇᓗᓇᐃᖅᓯᓯᒪᔪᑦ ᐊᒻᒪ ᐋᖅᑭᒋᐊᖅᓯᓯᒪᔪᑦ ᐃᓂᒃᓴᒥᒃ ᖁᓕᑦᑎᐊᖓᓃᑦᑐᒥᑦ ᐅᖅᓱᐊᓗᖃᕐᕕᖓᓂ 

ᐃᓂᒋᔭᐅᓂᐊᖅᑐᒥᑦ ᓄᑖᖑᔪᒧᑦ ᐆᒻᒪᖅᑯᑎᖃᕐᕕᖕᒧᑦ. ᖁᓪᓕᒃᑯᑦ ᓇᓗᓇᐃᕆᕗᑦ ᐊᐅᓱᐃᑦᑑᑉ ᕼᐋᒻᒪᓚᖓ ᐊᖏᖅᓯᒪᔪᑦ 

ᓴᓇᓗᑎᑦ ᐊᖅᑯᑎᒃᓴᒥᑦ ᑐᕌᕐᓂᐊᖅᑐᒥᑦ ᐃᓂᒃᓴᐅᓂᐊᖅᑐᒧᑦ. ᖁᓪᓕᒃᑯᑦ ᐅᖃᖃᑎᖃᐃᓐᓇᕐᓂᐊᖅᑐᑦ ᐊᒻᒪ ᑲᒪᔨᐅᓗᑎ 

ᓄᓇᓕᐅᔪᒥᑦ ᐸᕐᓇᐸᓪᓕᐊᑎᓪᓗᒋᑦ, ᓴᓇᒪᓂᖓ ᑲᒪᒋᔭᐅᓕᖅᐸ ᐊᒻᒪ ᓴᓇᔭᐅᕙᓪᓕᐊᓕᖅᐸ ᓄᑖᖑᔪᖅ 

ᐆᒻᒪᖅᑯᑎᖃᕐᕕᐅᒧᖅ. ᖁᓪᓕᒃᑯᑦ ᓇᓗᓇᐃᕆᕗᑦ ᒪᑯᐊ ᐃᓱᒪᒋᔭᐅᓚᐅᖅᑐᑦ ᑭᖑᓪᓕᖅᐹᒥᑦ ᐃᓂᒃᓴᒥᑦ ᓂᕈᐊᖅᑎᓪᓗᒋᑦ:  

• ᐃᓂᒃᓴᑕᖃᑦᑎᐊᕐᓗᓂ ᐆᒻᒪᖅᑯᑎᖃᕐᕕᖕᒧᑦ ᐃᒡᓗᐊᓗᕈᔪᒃᑲᓐᓂᕐᓄᓪᓗ ᐊᒻᒪ ᐱᖁᑎᓄᑦ - ᓲᕐᓗ 

ᐆᒻᒪᖅᑯᑎᖃᕐᕕᒃ, ᓂᓪᓕᑦᑎᕆᔾᔪᑏᑦ, ᐅᖅᓱᐊᓗᖃᐅᑎᒃᓴᖅ(ᓴᑦ), ᖃᑦᑕᐅᔭᕐᔪᐊᓄ ᐃᓂᒃᓴᐃᑦ, ᓄᓇᓯᐅᑎᓄᑦ 

ᓴᓇᕕᒃ, ᑎᑭᓚᐅᑲᒃᑐᓄᑦ ᓇᔪᕐᕕᒃ (ᑕᐃᒪᐃᒋᐊᖃᖅᐸᑦ), ᓄᑮᓪᓚᐅᑎᓄᑦ ᐊᓂᐊᑎᑦᑎᓂᕐᒧᑦ ᒪᑭᑕᔾᔪᑏᑦ, 

ᑭᒃᑯᑕᐃᓐᓇᕐᓄᑦ ᐊᒻᒪ ᖁᓪᓕᒃᑯᓐᓄ ᓄᓇᓯᐅᑎᓄᑦ ᓄᖅᑲᑕᕐᕖᑦ, ᐊᖅᑯᑎᒃᓴᑦ ᓄᓇᓯᐅᑎᓄᑦ. 

• ᖃᓂᐸᓗᓪᓗᓂ ᓴᖅᑭᔮᕙᒌᖅᑐᒧᑦ ᐅᖅᓱᐊᓗᖕᒧᑦ ᓱᓪᓗᓕᓄᑦ ᐊᖅᑯᑎᒃᓴᒧᑦ;  

• ᐱᖅᓯᓕᖅᐸᑦ / ᐃᒪᕐᒥ ᑰᒃᑐᖃᓕᖅᐸᑦ ᑰᒡᕕᖃᑦᑎᐊᕐᓗᓂ; ᐊᒻᒪ 

• ᐊᔪᕐᓇᙱᓐᓂᓕᒫᖓᓂ, ᐃᓪᓗᖃᕐᕕᐅᔪᑦ ᓴᓂᐊᓃᓗᐊᙱᓪᓗᓂ ᓂᐱᖃᓗᐊᕐᓂᐊᙱᒻᒪᑦ,  

ᐃᑦᑐᑑᕐᕙᓗᓐᓂᐊᖏᒻᒪᑦ ᐊᒻᒪ ᐊᓂᕐᓂᒧᑦ ᑎᐹᕿᓂᐊᒋᒻᒪᑦ. [ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

ᖁᓪᓕᒃᑯᑦ 1a)] 

 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᓯᒪᔭᖏᑦ: 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᑕᐅᑦᑐᒋᔭᒥᑎᒍᑦ ᐋᖅᑭᒃᓱᐃᓂᕐᒥᑦ ᖁᓛᓃᑦᑐᒥᑦ ᐃᓂᒃᓴᒧᑦ 

ᑐᕌᖓᑦᑎᐊᖅᑐᖅ ᒪᓕᑦᑎᐊᖃᑦᑕᕐᓂᕐᒥᑦ ᐊᒻᒪ ᑲᒪᒋᔭᖃᖅᑰᔨᔪᑦ ᑰᑦᑎᐊᕈᓐᓇᙱᓐᓂᕆᔭᖓᓂ ᓴᖅᑭᔮᕙᒌᖅᑐᒥᑦ. 

ᑕᐃᒪᐃᓐᓂᖓᓄᑦ, ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᖏᖅᐳᑦ ᖁᓪᓕᒃᑯᑦ ᐅᖃᐅᓯᖏᓐᓂᒃ ᐊᒻᒪ 

ᑐᒃᓯᕋᐅᑎᖏᓐᓂᒃ ᓄᓇᑖᕋᓱᐊᕐᓂᕐᒧᑦ.  

4.5 ᐲᔭᖅᑕᐅᓂᖏᑦ 
 

ᖁᓪᓕᒃᑯᑦ ᓇᓗᓇᐃᕆᕗᑦ ᐋᖅᑭᒃᓱᐃᓯᒪᙱᑦᑐᑦ ᒪᓕᑦᑕᐅᓂᐊᖅᑐᒥᑦ ᐊᑭᒃᓴᓄᓪᓗ ᓇᓚᐅᑦᑖᕈᑎᓂᒃ ᑐᕌᖓᔪᓂᒃ 

ᓯᕗᓂᒃᓴᒥᑦ ᐲᔭᐃᓂᕐᒧᑦ ᐊᑭᓂᒃ ᑐᕌᖓᔪᑦ ᐆᒻᒪᖅᑯᑎᖃᕐᕕᐅᔪᓄᑦ ᐊᑐᖅᑕᐅᔾᔮᔪᓐᓃᖅᑐᓄᑦ. 

 

ᑕᐃᑲᓂ ᑭᒃᑯᑐᐃᓐᓇᕐᓄᑦ ᐊᑭᒋᔭᐅᓂᐊᖅᑐᓂᑦ ᑐᑦᓯᕋᐅᑎᐅᑉ ᐅᓂᒃᑳᖓᓂᒃ 2011-01, ᕿᒥᕐᕈᔨᒃᑯᑦ ᑲᑎᒪᔨᖏᑦ 

ᑎᓕᐅᕆᓚᐅᖅᑐᑦ ᖁᓪᓕᒃᑯᓐᓂ ᐃᒪᐃᓕᖓᔪᒃᑯᑦ: 

 
"ᕿᒥᕐᕈᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᕗᑦ ᐱᕙᒃᓴᓂᒃ ᐊᕙᑎᓕᕆᓂᕐᒧᑦ ᑐᕌᖓᔪᓂᒃ ᐃᓂᐅᑉ 
ᓴᓗᒻᒪᖅᓴᖅᑕᐅᒋᐊᖃᕐᓂᖓᓄᑦ ᖁᓪᓕᒃᑯᓐᓄᑐᐊᖅ ᑲᒪᒋᔭᐅᖏᓪᓗᑎ. ᑕᐃᒪᐃᒻᒪᑦ, ᖁᓪᓕᒃᑯᑦ ᖃᐅᔨᓴᕐᓂᕐᒧᑦ 
ᑲᒪᒋᔭᖃᖁᔭᐅᔪᑦ ᑭᖑᓪᓕᕐᒥ ᑭᒃᑯᑐᐃᓐᓇᕐᓄᑦ ᐊᑭᒋᔭᐅᓂᐊᖅᑐᓂᑦ ᑐᑦᓯᕋᐅᑎᒥᑦ ᓴᖅᑭᔮᖅᑎᑦᑎᔪᒥᑦ 
ᖃᐅᓯᔭᓐᓂᓪᓚᕆᖕᒥᑦ ᓯᕗᓂᒃᓴᒥᑦ ᐲᔭᐃᓂᕐᒧᑦ ᓄᓇᐅᓪᓗ ᖃᓄᐃᓕᖓᓂᕆᓚᐅᖅᑕᖓᓄᑦ ᐅᑎᖅᑎᓯᓂᕐᒥᑦ 
ᐊᑭᓂᑦ. ᖁᓪᓕᒃᑯᑦ ᐊᑭᓂᑦ ᐃᓚᓯᔭᕆᐊᓖᑦ ᐱᐅᔪᒃᑯᑦ ᐱᐅᙱᑦᑐᒃᑯᓘᓐᓃᑦ ᐊᑐᕈᓐᓇᕐᓂᕐᒧᑦ, 
ᑮᓇᐅᔭᓕᕆᓂᕐᒧᑦ, ᐊᑭᐅᓂᐊᖅᑐᓄᑦ." [ᕿᒥᕐᕈᔨᒃᑯᑦ ᐅᓂᒃᑳᖓᓂ 2011-01; ᒪᑉᐱᒐᖅ 55] 

 

ᑎᑎᖅᑲᖓᓂ ᐅᓪᓗᖓ ᑎᑎᕋᖅᓯᒪᔪᖅ ᒪᐃ 26, 2011, ᒥᓂᔅᑕ ᑲᒪᒋᔭᓕᒃ ᓇᓗᓇᐃᖅᓯᕗᖅ ᐃᒪᐃᓕᖓᔪᒥᒃ 

ᖁᓛᓃᑦᑐᒧᑦ ᑎᓕᐅᖅᑕᐅᓯᒪᔪᒥᒃ: 

 

ᖁᓪᓕᒃᑯᑦ ᑲᔪᓯᑎᑦᑎᓂᐊᖅᑐᑦ ᖃᐅᔨᓴᕐᓂᕐᒥᑦ ᖃᐅᔨᓇᓱᓪᓗᑎᑦ ARO-ᒃᑯᑦ ᒪᓕᑦᑕᐅᔭᕆᐊᓖᑦ ᐊᒻᒪ 
ᐊᑐᐃᓐᓇᕆᓗᑎᑦ ᕐᑳᒃᑲᓐᓂᐊᒍᑦ ᑐᑭᓯᒋᐊᕈᑎᓂᑦ ᑭᖑᓪᓕᕐᒥᑦ GRA-ᖃᓕᖅᐸᑕ. [ᒥᓂᔅᑕ ᑲᒪᒋᔭᓕᒃ 
ᑎᑎᖅᑲᖓ ᒪᐃ 26, 2011; ᖃᓄᐃᓕᐅᕈᑎ 12] 

 

ᖁᓪᓕᒃᑯᑦ ᐅᖃᓚᐅᖅᐳᑦ ᐊᕙᑎᓕᕆᓂᕐᒨᖓᔪᐃᑦ ᐃᓕᓴᕆᔭᐅᑐᐃᓐᓇᕆᐊᓖᑦ ᐃᓚᖃᕐᓗᑎᑦ ᑖᒃᑯᓂᖓ ARO-ᓂᑦ 

ᒪᓕᒋᐊᓕᓐᓂ, ᐊᑖᓂ, ᐃᓄᓕᒫᓄᑦ ᑮᓇᐅᔭᓕᕆᓂᕐᒧᑦ ᐊᑐᖅᑕᐅᓲᓂᑦ: 

 
ᖁᓪᓕᒃᑯᑦ ᑮᓇᐅᔭᓕᕆᔾᔪᓯᖏᑦ ᒪᓕᑦᑐᖅ ᐃᓄᓕᒫᓄᑦ ᑮᓇᐅᔭᓕᕆᓂᕐᒧᑦ ᐊᑐᖅᑕᐅᓲᓂᑦ. ᖁᓪᓕᒃᑯᑦ 
ᑭᒡᓕᖃᕈᓐᓃᖅᑐᑦ ᓯᕗᓂᒃᓴᒥᑦ ᐲᔭᐃᓂᕐᒧᑦ ᓄᓇᒥᓪᓗ ᖃᓄᐃᓕᖓᓂᖓ ᐅᑎᖅᑏᓂᕐᒧᑦ ᐲᔭᐃᓂᕐᒧᓪᓗ ᐊᑮᑦ 
ᐃᓱᒪᒋᔭᐅᒐᔭᖅᑐᑦ ᐊᐅᓚᑦᑎᕙᖕᓂᕐᒧᑦ ᐊᒻᒪ ᑲᒪᒋᔭᖃᖅᐸᖕᓂᕐᒧᓪᓗ ᐊᑭᖏᓐᓂᒃ ᐊᕐᕌᒍᖓᓂ ᐊᑐᖅᑕᐅᔪᒥᒃ. 
ᑭᓯᐊᓂ, ᖁᓪᓕᒃᑯᑦ ᑐᑭᓯᐅᒪᕗᑦ ᐃᓄᓕᒫᓄᑦ ᑮᓇᐅᔭᓕᕆᓂᕐᒧᑦ ᐊᑐᖅᑕᐅᓲᓂᑦ ᐃᓕᓴᖅᓯᖏᑦᑐᖅ ARO-ᒧᑦ 
ᒪᓕᑦᑕᐅᔭᕆᐊᓕᓐᓂ, ᑐᕌᖓᔪᓂᒃ ᐊᕙᑎᓕᕆᓂᕐᒨᖓᑐᐃᓐᓇᕆᐊᓕᓐᓂ. ᖁᓪᓕᒃᑯᑦ ᖃᐅᔨᓴᖃᑦᑕᕐᓂᐊᖅᑐᑦ 
ᑐᕌᖓᔪᓂᒃ ᐊᕙᑎᓕᕆᓂᕐᒨᖓᓕᕈᓐᓇᖅᑐᓂᑦ ᐊᒻᒪ ᑮᓇᐅᔭᓕᕆᓂᕐᒧᑦ ᐊᑐᕆᐊᓕᓐᓂ ᑕᒪᒃᑯᓄᖓ 
ᐃᓚᖃᑐᐃᓐᓇᕆᐊᖃᖅᑐᓂᓗ ᒪᓕᒋᐊᓕᒻᒥ ARO-ᒧᑦ ᑐᕌᖓᔪᓂᑦ ᐊᕙᑎᓕᕆᓂᕐᒧᑦ ᐊᑭᓕᒐᒃᓴᓄᑦ 
ᓯᕗᓂᒃᓴᒥᑦ ᑭᒃᑯᑐᐃᓐᓇᕐᓄᑦ ᐊᑭᒋᔭᐅᓂᐊᖅᑐᓂᑦ ᑐᑦᓯᕋᐅᑎᓂᑦ. [ᕿᒥᕐᕈᔨᒃᑯᑦ ᖁᓪᓕᒃᑯᑦ 1b) ᐊᒻᒪ c)] 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᓯᒪᔭᖏᑦ: 

ᕿᒥᕐᕈᔨᒃᑯᑦ ᐃᓱᒪᖃᓯᐅᑎᓂᐊᖅᐳᑦ ᑐᕌᖓᓂᖓ ᑖᔅᓱᒫ ARO-ᒧᑦ ᒪᓕᑦᑕᐅᔭᕆᐊᓖᑦ ᐃᓄᓕᒫᓄᑦ ᑮᓇᐅᔭᓕᕆᔾᔪᓯᓂᑦ 

ᐊᑭᓕᒐᒃᓴᓄᑦ ᑮᓇᐅᔭᒃᑯᕕᓕᐅᕐᓗᑎᑦ ᒪᓕᒐᑎᒍᑦ ᐊᑐᕆᐊᓕᓐᓂ ᑐᕌᖓᓂᐊᖅᑐᓂᑦ ᓯᕗᓂᒃᓴᒥᑦ ᐃᓂᒥᑦ ᐋᖅᑭᒃᓯᓂᕐᒧᑦ 

ᐊᒻᒪ ᐊᕙᑎᓕᕆᓂᕐᒧᑦ ᓴᓗᒻᒪᖅᓴᐃᓂᕐᒧᑦ ᐊᑭᖏᓐᓂᒃ ᑖᒃᑯᐊ ᐊᑭᐅᔪᑦ ᐊᑭᖃᕈᓐᓃᖅᑎᑕᐅᕙᓪᓕᐊᓗᑎᑦ 

ᐱᖁᑎᒋᔭᐅᔪᖅ ᐊᑐᕈᓐᓇᕐᓂᓕᒫᖓᓂᒃ.   

ᕿᒥᕐᕈᔨᒃᑯᑦ ᑕᐅᑦᑐᒋᔭᒥᒍᑦ ᐃᓕᓴᖅᓯᓂᖅ ᑮᓇᐅᔭᖅᑖᕐᓇᙱᑦᑐᒃᑯᑦ ᐱᖁᑎᒧᑦ ᐊᑐᖅᑕᐅᓚᐅᖅᑐᖅ ᖁᓪᓕᒃᑯᓐᓄᑦ ᐊᒻᒪ 

ᑖᓐᓇ ARO ᒪᓕᒐᒃᓴᖅ ᖁᓛᓂ ᓇᓗᓇᐃᖅᓯᒪᔪᑦ ᑐᕌᖓᔪᐃᓐᓇᐅᒻᒪᑎᒃ ᑖᔅᓱᒧᖓᔅᓴᐃᓐᓇᖅ. ᑕᒪᕐᒦᒃ ᑐᕌᖓᔫᒃ 

ᑮᓇᐅᔭᓄᑦ/ᐊᑭᓕᒃᓴᓄᑦ ᑮᓇᐅᔭᒃᑯᕕᓕᐅᕐᓂᕐᒧᑦ ᓯᕗᓂᒃᓴᒥᑦ ᐃᓂᒥᑦ ᐋᖅᑭᒋᐊᖅᓯᓂᕐᒧᑦ ᐊᑭᖏᓐᓄᓪᓗ 

ᐊᕙᑎᓕᕆᓂᕐᒧᑦ ᐊᒻᒪ ᐱᑕᖃᕉᓐᓃᖅᑎᑦᑎᓂᕐᒧᑦ ᐊᑭᐅᔪᓂᒃ ᐱᖁᑎᐅᑉ ᐊᑐᕈᓐᓇᕐᓂᓕᒫᖓᓂᒃ. ᑖᓐᓇ ᐊᑐᖅᑕᐅᔪᖅ 

ᐊᑭᓕᒃᓴᖃᕈᓐᓃᕐᓂᕐᒧᑦ ᐊᕐᕌᖑᑕᒫᕐᓗ ᐊᑭᓕᒃᓴᖃᕈᓐᓃᕐᓂᕐᒧᑦ ᐊᑐᖅᑕᐅᓲᑦ ᐊᑖᒍ ARO ᐊᑐᖅᑕᐅᓲᖅ ᐃᓄᓕᒫᓄᑦ 

ᑮᓇᐅᔭᓕᕆᔾᔪᓯᓄᑦ, ᐊᒃᑐᐃᓂᕆᔭᐅᓂᐊᖅᑐᖅ ᓴᖅᑭᓂᐊᖅᑐᖅ ᐊᑭᓕᒃᓴᒧᑦ ᐊᕐᕌᒍᑕᒫᕐᓗ ᐊᑭᓕᒃᓴᖃᕈᓐᓃᕐᓂᒃᑯᑦ 

ᐊᑭᓂᑦ. ᑕᐃᒪᐃᓐᓂᖓᒍᑦ, ᕿᒥᕐᕈᔨᒃᑯᑦ ᐃᓱᒪᕗᑦ ᑐᑭᓕᐅᕆᓂᕐᒥᑦ ᐅᓂᒃᑳᒥᑦ 2011-01 ᐃᓂᐅᔫᑉ ᐋᖅᑭᒋᐊᖅᑕᐅᓂᖓ 

ᐊᕙᑎᓕᕆᓂᕐᒧᓪᓗ ᓴᓗᒻᒪᖅᓴᐃᓂᖅ ᐃᓚᒋᔭᐅᓪᓗᐊᖅᑐᑦ ᐊᕐᕌᒍᑕᒫᖅ ᐊᑭᓕᒃᓴᖃᕈᓐᓃᕐᓂᕐᒨᖓᔪᓂᒃ ᐊᒻᒪ ᐊᑭᖓ 

ᖃᓄᐃᙱᒃᑲᓗᐊᕐᒪᖔᖅ ᐊᑖᒍᑦ ᐃᓄᓕᒫᓄᑦ ᑮᓇᐅᔭᓕᕆᔾᔪᓯᓂᑦ ᒪᓕᒋᐊᓕᓐᓄᓪᓗ.  

 

ᕿᒥᕐᕈᔨᒃᑯᑦ ᐃᓕᓴᖅᓯᕗᑦ ᑐᑭᓯᐅᒪᓂᖅᑕᖃᑦᑎᐊᙱᑐᐃᓐᓇᕆᐊᓕᒃ ᖁᓪᓕᒃᑯᑦ ᐊᑭᓕᒐᒃᓴᖏᓐᓂᒃ ᐃᓂᒋᔭᒥᒃ 

ᓄᑖᙳᖅᑎᕆᓂᕐᒥᑦ ᐊᕙᑎᓕᕆᓂᕐᒧᓪᓗ ᓴᓗᒻᒪᖅᓴᐃᓂᕐᒧᑦ ᐊᑭᓂᑦ, ᑕᐃᒪᐃᑦᑐᖃᑦ, ᐅᓪᓗᖓ ᓯᕗᓂᐊᓂ 

ᒐᕙᒪᑐᖃᒃᑯᓐᓄᑦ ᐱᒋᔭᐅᓕᖅᐸᑦ ᐆᒻᒪᖅᑯᑎᓕᕆᕝᕕᐅᔪᖅ ᓅᑕᐅᓕᖅᐸᑦ ᓄᓇᕗᒻᒧ. ᑭᓯᐊᓂ, ᐃᓕᓴᕆᔭᐅᔭᕆᐊᓕᒃ 

ᖁᓪᓕᒃᑯᑦ ᑲᒪᒋᔭᖃᕐᓂᐊᖅᑐᑦ ᑲᔪᓯᑎᑦᑎᓂᕐᒥᑦ ᐃᓂᒋᔭᒥᑦ ᐋᖅᑭᒋᐊᖅᓯᓂᕐᒥᑦ ᐊᒻᒪ ᐊᕙᑎᓕᕆᓂᕐᒧᑦ 

ᓴᓗᒻᒪᖅᓴᐃᓂᕐᒧᑦ, ᒪᓕᒐᑎᒍᑦ ᐱᑕᖃᓚᐅᙱᓐᓂᖓᓂ ᐃᓂᒥᑦ ᓄᑖᙳᖅᑎᕆᓂᕐᒧᑦ ᐊᒻᒪ ᐊᕙᑎᓕᕆᓂᕐᒧᑦ 

ᓴᓗᒻᒪᖅᓴᐃᓂᕐᒧᑦ ᐊᑭᖏᑦ ᖁᓪᓕᒃᑯᓐᓂ, ᑕᒪᒃᑯᐊ ᐊᑭᓕᒐᒃᓴᐅᔪᑦ ᐃᓚᒋᔭᐅᓗᑎᑦ ᑕᐃᑲᓂ ARO-ᒥᑦ ᐊᒻᒪ 

ᐊᑭᓕᒐᒃᓴᖃᕈᓐᓃᕐᓂᕐᒨᖓᔪᓂᒃ, ᒪᓕᓪᓗᓂ ᕿᒥᕐᕈᔨᒃᑯᑦ ᐅᓂᒃᑳᓕᐊᖓᓂᒃ 2011-01.  

 

ᕿᒥᕐᕈᔨᒃᑯᑦ ᑕᐅᑦᑐᑦᑕᒥᒍᑦ ᖃᓄᑎᒋᓗ ᑲᒪᒋᔭᐅᓂᐊᕐᒪᖔᖅ ᐃᓂᒥᑦ ᓄᑖᙳᖅᕆᓂᕐᒥᑦ ᐊᕙᑎᓕᕆᓂᕐᒧᓪᓗ 

ᓴᓗᒻᒪᖅᓴᐃᓂᕐᒧᑦ ᐊᑭᖏᓐᓂᒃ ᒪᓕᑦᑎᐊᕐᓗᑎᑦ ᒪᓕᒐᕐᓂᒃ ᓇᓗᓇᐃᖅᓯᒪᔪᑦ ᖁᓪᓕᒃᑯᑦ ᑮᓇᐅᔭᓕᕆᓂᕐᒧᑦ 

ᐱᔭᒃᓴᖏᓐᓂᒃ ᐊᒻᒪ ᑭᒃᑯᑐᐃᓐᓇᕐᓅᖓᔪᓂᒃ. ᕿᒥᕐᕈᔨᒃᑯᑦ ᐃᓱᒪᕗᑦ ᐸᕐᓇᐃᓂᕐᒥᑦ ᐃᓂᒥᒃ ᓄᑖᙳᖅᑎᕆᓂᕐᒧᑦ ᐊᒻᒪ 

ᐊᕙᑎᓕᕆᓂᕐᒧᑦ ᓴᓗᒻᒪᖅᓴᐃᓂᕐᒥᑦ ᒪᓕᓪᓗᑎ ᒪᓕᒐᕐᓂᒃ ᐃᓚᖃᕐᓗᓂ ᖃᔅᓯᕌᐸᓗᒃᑲᔭᕐᒪᖔᑦ ᐊᑭᖏᑦ ᖁᓪᓕᒃᑯᑦ 

ᑲᒪᒋᓂᐊᖅᑕᖏᓐᓂᒃ ᐋᖅᑭᒃᓱᖅᑕᐅᓗᑎᑦ. ᖁᓪᓕᒃᑯᑦ ᑎᓕᐅᖅᑕᐅᕗᑦ ᓴᖅᑭᑦᑎᕆᓂᕐᒥᑦ ᐲᔭᐃᓂᕐᒧ 

ᓴᓗᒻᒪᖅᓴᐃᓂᕐᒧᓪᓗ ᐸᕐᓇᐅᑎᒥᑦ ᐊᑭᖏᓐᓄᓪᓗ ᐊᐅᓱᐃᑦᑑᑉ ᐆᒻᒪᖅᑯᑎᑖᖅᑲᐅᖓᓄᑦ ᐃᓚᒋᔭᐅᓗᓂ ᐊᑭᓄᑦ 

ᑐᙵᕕᒥᑦ. 

5.0 ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᑐᓕᖁᔭᖏᑦ 

 

1. ᐃᓱᒪᒋᔭᐅᓯᒪᓪᓗᑎ ᖃᓄᐃᓕᖓᓂᐅᔪᑦ,  ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔨᒃᑯᑦ ᑲᑎᒪᔨᖏᑦ ᐱᖁᔨᕗᑦ ᑖᓐᓇ 

ᐊᖏᔫᓪᓗᓂ ᐊᑭᑐᔫᓪᓗᓂ ᐱᓕᕆᐊᒧᑦ ᐱᓇᔫᑎ ᐊᖏᖅᑕᐅᓪᓗᓂ ᓴᓇᔭᐅᓂᕐᒧᑦ ᑖᓐᓇ ᓄᑖᖑᔪᖅ 

ᐆᒻᒪᖅᑯᑎᖃᕐᕕᒃᓴᐅᔪᖅ ᐊᐅᓱᐃᑦᑐᕐᒥᑦ ᐊᖏᖅᑕᐅᓗᓂ, ᐱᓇᔫᑎᒥᒃ ᒪᓕᓪᓗᓂ.  

2. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐱᖁᔨᕗᑦ ᐊᑭᖏᑦ ᓴᓇᔭᐃᓂᖓᓄᑦ ᐱᓕᕆᐊᖑᔪᖅ 

ᖃᐅᔨᓴᖅᑕᐅᓗᓂ ᑕᐃᑲᓂ ᐱᓕᕆᐊᖑᔪᖅ ᐃᓚᒋᔭᐅᓕᖅᐸᑦ ᐊᑮᑦ ᑐᙵᕕᖏᓐᓂᒃ. 

3. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐱᖁᔨᕗᑦ ᖁᓪᓕᒃᑯᑦ ᑎᓕᐅᖅᑕᐅᓗᑎᑦ ᐲᔭᖅᑕᐅᓕᖅᐸᑦ 

ᐊᕙᑎᓕᕆᓂᕐᒧᓪᓗ ᓴᓗᒻᒪᖅᓴᐃᓕᖅᐸᑕ ᐸᕐᓇᐃᓂᕐᒧᑦ ᐊᑭᖏᓐᓄᓪᓗ ᓄᑖᖑᔪᒧᑦ ᐊᐅᓱᐃᑦᑐᕐᒥᑦ ᐱᓕᕆᐊᖑᔪᒧᑦ 

ᐃᓚᒋᔭᐅᓗᑎᑦ ᐊᑮᑦ ᑐᙵᕕᖏᓐᓄᑦ, ᐊᒻᒪ, ᐃᓂᖓᑕ ᐅᑎᑦᑎᑕᐅᓂᖓ ᐊᕙᑎᓕᕆᓂᕐᒧᓪᓗ 

ᓴᓗᒻᒪᖅᓴᖅᑕᐅᓂᕐᒧᑦ ᐊᑭᖏᑦ ᑐᕌᖓᓗᑎᑦ ᐊᕐᕌᒍᑕᒫᖅ ᐊᑭᖏᓐᓄᑦ ᐊᒻᒪ ᐊᑭᓕᒃᓴᓄᑦ ᒪᓕᑦᑕᐅᔭᕆᐊᓖᑦ 

ᐱᔾᔪᑎᒋᓪᓗᒋᑦ.  

4. ᑭᓱᑐᐃᓐᓇᕐᒥᑦ ᑕᕝᕙᓂ  ᐊᑭᕋᖅᑐᔾᔮᙱᑦᑐᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ 

ᐃᓱᒪᓕᐅᕆᑎᓪᓗᒋᑦ ᑭᓱᑐᐃᓐᓇᕐᓂᒃ ᖁᓪᓕᒃᑯᓐᓂ ᐃᑉᐱᒍᓱᑦᑎᐊᕐᓂᒃᑯᑦ.  

ᑭᒡᒐᖅᑐᐃᓪᓗᓂ 

 

    ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ 

 

 

 

           

 

 

                     ᐅᓪᓗᖓ:  ᕖᕝᕗᐊᕆ 20, 2014 

                     ᕋᐃᒪᓐ ᒨᓱ 

                      ᐃᒃᓯᕙᐅᑕᖅ 


